
Útdráttur	  

BA	   ritgerð	   þessi	   er	   eigindleg	   rannsókn	   þar	   sem	   tekin	   voru	   viðtöl	   við	  

skólafélagsráðgjafa	  í	  grunn	  og	  framhaldsskólum	  á	  höfuðborgarsvæðinu.	  Rannsóknin	  var	  

unnin	  sem	  lokaverkefni	  til	  BA	  gráðu	  í	  félagsráðgjöf	  og	  	  markmið	  hennar	  að	  kanna	  hvort	  

samstarf	   heimilis	   og	   skóla	   taki	   mið	   af	   þeirri	   staðreynd	   að	   fjöldi	   barna	   í	   skólum	   eigi	  

foreldra	  á	  tveimur	  heimilum	  og	  í	  mörgum	  tilfellum	  einnig	  stjúpforeldra.	  Fyrri	  rannsóknir	  

á	  samstarfi	  heimilis	  og	  skóla	  sýna	  að	  það	  er	  mikilvægt	  að	  samvinnan	  sé	  góð	  og	  hún	  er	  

öllum	  börnum	  mikilvæg	  þar	  sem	  hún	  stuðlar	  að	  betri	  líðan	  og	  auknum	  árangri	  í	  námi.	  	  	  

Rannsóknarspurningin	   er:	   Tekur	   samstarf	   heimilis	   og	   skóla	   mið	   af	   þeirri	  

staðreynd	   að	   sumir	   nemendur	   eiga	   foreldra	   á	   tveimur	   heimilum	   og	   þáttöku	  

stjúpforeldra	  þar	  sem	  þeirra	  nýtur?	  	  

Samkvæmt	  þessari	  rannsókn	  tekur	  samstarfið	  ekki	  mið	  af	  fjölskyldum	  barna	  sem	  

eiga	   foreldra	   á	   tveimur	   heimilum	   og	   eru	  mörg	   hver	   í	   stjúpfjölskyldu.	   Þörf	   er	   á	  meira	  

samstarfi	  við	  þessi	  heimili	  og	  skýrari	  vinnureglum	  hvað	  þau	  varðar	  því	  samskiptin	  eru	  í	  

dag	   háð	   hentistefnu	   samkvæmt	   viðmælendum	   rannsóknarinnar.	   Einnig	   kom	   fram	   í	  

rannsókninni	   að	   skólafélagsráðgjafar	   og	   námsráðgjafar	   eru	   tilvaldir	   til	   þess	   að	   leiða	  

breytingar	   á	   þessu	   sviði.	   Skoðaðar	   voru	   rannsóknir,	   fræðsluefni	   og	   kenningar	   um	  

stjúpblindu	  og	  seiglu	  ásamt	  kerfiskenningu	  rannsókninni	  til	  stuðnings.	  	  

Ekki	  er	  hægt	  að	  yfirfæra	  þessar	  niðurstöður	  á	  alla	  skóla	  á	  landinu	  en	  þær	  gefa	  þó	  

mikilvæga	  vísbendingu	  um	  ástandið	  og	  ástæða	  er	  til	  að	  rannsaka	  það	  betur	  svo	  tryggja	  

megi	  hagsmuni	  barna	  eins	  og	  kostur	  er.	  Til	  þess	  að	  auka	  gæði	  samstarfs	  heimilis	  og	  skóla	  

í	   þessum	   tilfellum	   leggur	   rannsakandi	   til	   að	   settar	   verði	   vinnureglur	   og	   að	   skráning	   í	  

tölvukerfin	  Mentor	  og	  Innu	  verði	  gerð	  skýrari.	  

Inngangur	  	  
Stjúpfjölskyldur	   og	   skólamál	   hafa	   lengi	   vakið	   áhuga	   höfundar	   og	   þótti	   því	   tilvalið	   að	  

flétta	  þessi	   svið	   saman	   í	   BA	   ritgerð	  þessari.	  Höfundur	  er	   sjálf	   í	   stjúpfjölskyldu	  og	  hafa	  

samskipti	  heimilis	  og	  skóla	  farið	  fram	  í	  gegn	  um	  höfund	  þar	  sem	  lögheimili	  barnsins	  er	  

þar.	   Fræðilegur	  áhugi	   á	  málaflokknum	  kviknaði	   á	   valnámskeiði	  um	  stjúpfjölskyldur	  hjá	  

Valgerði	  Halldórsdóttur	  í	  Háskóla	  Íslands	  vorið	  2013.	  	  Fyrir	  valinu	  varð	  að	  gera	  eigindlega	  

rannsókn	  og	  varpa	  með	  henni	   ljósi	  á	   samstarf	  heimilis	  og	  skóla	   í	   tilfelli	   fjölskyldna	  þar	  

sem	   foreldrar	   búa	   á	   tveimur	   heimilum	   en	   ekki	   var	   kastljósinu	   beint	   eingöngu	   að	  

stjúpfjölskyldum.	   Meirihluti	   fólks	   sem	   skilur	   við	   maka	   sinn	   er	   þó	   oft	   komið	   í	   nýtt	  

samband	   innan	   fárra	  ára	  og	  þar	  með	   stjúpfjölskyldu.	  Miklar	  breytingar	  geta	  verið	   í	   lífi	  

þessara	  barna	  og	  ákveðið	  áfall	  þegar	  þær	  skella	  á	  og	  nauðsynlegt	  er	  að	  skólasamfélagið	  

taki	   tillit	   til	  þess	   (Sigrún	   Júlíusdóttir,	   Jóhanna	  R.	  Arnardóttir	  og	  Guðlaug	  Magnúsdóttir,	  

2008).	  Tekin	  voru	  viðtöl	  við	  sex	  konur	  sem	  allar	  eru	  félagsráðgjafar	  og	  starfa	   í	  skólum,	  

sumar	   eru	   skólafélagsráðgjafar	   og	   aðrar	  með	   réttindi	   sem	  náms-‐	   og	   starfsráðgjafar	   til	  

viðbótar	  við	  félagsráðgjafanámið.	  Allar	  hafa	  þær	  víðtæka	  reynslu	  af	  vinnu	  með	  börnum	  

á	  skólaaldri	  ýmist	  í	  grunnskóla	  eða	  framhaldsskóla.	  	  

Markmiðið	  með	  rannsókninni	  var	  að	  kanna	  hvort	  samstarf	  heimilis	  og	  skóla	  taki	  

mið	   af	   þeirri	   staðreynd	   að	   fjöldi	   barna	   í	   skólum	  eigi	   foreldra	   á	   tveimur	  heimilum	  og	   í	  

mörgum	   tilfellum	  einnig	   stjúpforeldra.	  Rannsókninni	   til	   stuðnings	   verður	   farið	   yfir	   lög,	  

stefnumótun,	   fræðilegar	   heimildir	   og	   aðrar	   rannsóknir.	   Ekki	   hefur	   áður	   verið	   gerð	  

eigindleg	   rannsókn	  með	  viðtölum	  við	   sérfræðinga	  á	  þessu	   sviði	  og	  því	  er	  um	  að	   ræða	  

nýtt	  efni	  á	  sviðinu.	  

Hluti	  barna	  í	  skólakerfinu	  eiga	  foreldra	  á	  tveimur	  heimilum	  og	  er	  stór	  hluti	  þeirra	  

í	   stjúpfjölskyldu	   á	   öðru	   eða	   báðum	   heimilum	   samkvæmt	   íslenskri	   rannsókn	   (Sigrún	  

Júlíusdóttir,	  Jóhanna	  R.	  Arnardóttir	  og	  Guðlaug	  Magnúsdóttir,	  2008).	  Foreldrar	  þeirra	  og	  

stjúpforeldrar	  á	  báðum	  heimilum	  taka	  í	  mörgum	  tilfellum	  þátt	  í	  daglegu	  lífi	  þeirra	  og	  þar	  

með	   talið	   heimanámi	   og	   samskiptum	   við	   skólann.	   En	   hvernig	   er	   þeim	   samskiptum	  

háttað?	   Eru	   reglur	   um	   það	   hverjir	   koma	   í	   foreldraviðtal	   og	   hverjir	   fá	   upplýsingar	   frá	  

skólanum?	  

Valgerður	   Halldórsdóttir	   félagsráðgjafi,	   kennari	   og	   sérfræðingur	   í	   málefnum	  

stjúpfjölskyldna	   hefur	   vakið	   athygli	   á	   málaflokknum	   meðal	   annars	   í	   grein	   	   sem	   hún	  

skrifaði	  í	  tímarit	  Heimilis	  og	  skóla	  (2013).	  Þar	  spyr	  hún	  meðal	  annars	  hvort	  eingöngu	  sé	  

haft	   samband	  við	   foreldra	  á	   lögheimili	  barns	   til	  dæmis	  þegar	   	  afla	  þarf	  upplýsinga	  um	  

barn	   fyrir	   sérfræðiþjónustu.	   Viðurkenning	   skólans	   á	   stöðu	   þessara	   fjölskyldna	   er	  

mikilvægur	  þáttur	  í	  að	  taka	  á	  stjúpblindu	  samfélagsins.	  

Í	  örfáum	  skólum	  á	  Íslandi	  eru	  starfandi	  skólafélagsráðgjafar	  og	  tengja	  þeir	  saman	  

annarsvegar	   fjölskyldur	   nemenda	   og	   hinsvegar	   skólann	   og	   aðrar	   þjónustustofnanir	   og	  

stefnumótunaraðila.	  Skólafélagsráðgjafar	  hafa	  einnig	  einnig	   sérþekkingu	  á	  barnalögum	  

og	  öðrum	   lögum	  er	   snúa	  að	  málefnum	  barna	  og	   fjölskyldna.	  Þeir	   starfa	  með	  börnum,	  

fjölskyldum	  þeirra	  og	  einnig	  með	  kennurum	  sem	  þurfa	   leiðsögn	  með	  það	  hvernig	  þeir	  

taka	   á	   einstökum	   málum	   nemenda	   (Guðrún	   Elva	   Arinbjarnardóttir,	   2011).	   Vegna	  

þessarar	   sérstöðu	   skólafélagsráðgjafa	   eru	   þeir,	   að	   mati	   höfundar,	   tilvaldir	   í	   rannsókn	  

sem	  þessa	  þar	  sem	  þeir	  hafa	  þekkingu	  á	  málefnum	  fjölskyldna,	  vinnureglum	  í	  skólum	  og	  

svo	  lögum	  og	  stefnumótun.	  	  

Rannsóknarspurningin	  sem	  leitast	  verður	  við	  að	  svara	  með	  rannsókninni	  er	  þessi:	  

Tekur	   samstarf	   heimilis	   og	   skóla	   mið	   af	   þeirri	   staðreynd	   að	   sumir	   nemendur	   eiga	  

foreldra	  á	  tveimur	  heimilum	  og	  þáttöku	  stjúpforeldra	  þar	  sem	  þeirra	  nýtur?	  	  

Ritgerðinni	   má	   segja	   að	   sé	   skipt	   í	   þrjá	   hluta,	   fyrstur	   er	   fræðilegur	   hluti	   sem	  

byggður	  er	  upp	  á	   lögum,	  rannsóknum,	  bókum	  sem	  skrifaðar	  hafa	  verið	  um	  skilnaði	  og	  

stjúpfjölskyldur	   og	   ritrýndum	   greinum	   auk	   kenninga	   sem	   rýma	   við	   rannsóknarefnið.	  

Annar	  hluti	  ritgerðarinnar	  fjallar	  um	  eigindlega	  rannsókn	  þar	  sem	  segir	  frá	  viðtölum	  við	  

sex	   skólafélagsráðgjafa.	   Sagt	   verður	   frá	   aðferðarfræði	   rannsóknarinnar	   og	  

þemugreiningu	   viðtalanna.	   Síðasti	   hlutinn	   er	   helgaður	   umræðum,	   niðurstöðum	   og	  

lokaorðum	  og	  verður	  efnið	  dregið	  saman	  og	  rannsóknarspurningu	  svarað	  þar.	  

Hugtök	  sem	  notuð	  verða	  í	  ritgerð	  þessari	  eru	  meðal	  annars	  eftirfarandi:	  	  

Stjúpfjölskyldur:	   skilgreining	   Valgerðar	   Halldórsdóttur	   í	   bókinni	   Hver	   er	   í	  

fjölskyldunni	   (2012)	   þykir	   höfundi	   einföld	   og	   góð	   enda	   segir	   hún	   allt	   sem	   segja	   þarf:	  

„Stjúpfjölskylda	  er	  fjölskylda	  þar	  sem	  annar	  eða	  báðir	  aðilar	  sem	  til	  hennar	  stofna	  eiga	  

barn	  eða	  börn	  með	  öðrum	  aðila/um“.	  	  

Skólafélagsráðgjafi:	  Um	  er	  að	  ræða	  félagsráðgjafa	  sem	  starfar	  í	  skóla	  eða	  skólum	  

og	  sinnir	  að	  mestu	  sama	  starfi	  og	  námsráðgjafi	  og	  hefur	  heildarsýn	  að	  leiðarljósi.	  Nálgun	  

hans	  er	  önnur	  en	  námsráðgjafa	  meðal	  annars	  þar	  sem	  hann	  hefur	  menntun	  á	  sviði	  laga	  

sem	   koma	   málaflokknum	   við.	   Hann	   er	   málssvari	   nemenda	   og	   sér	   um	   samskipti	   milli	  

skólans	   og	   fjölskyldna	   nemendanna	   (Guðrún	   Elva	   Arinbjarnardóttir,	   2011).	   Í	   þessari	  

rannsókn	  verður	  einnig	  rætt	  við	  félagsráðgjafa	  sem	  einnig	  eru	  námsráðgjafar	  og	  verður	  

ekki	  gerður	  greinarmunur	  þar	  á	  milli.	  	  

Samstarf	  heimilis	  og	  skóla:	  Það	  samstarf	  sem	  á	  sér	  stað	  milli	  kennara	  og	  annars	  

starfsfólks	  í	  skólanum	  við	  fjölskyldur	  nemenda.	  Þetta	  samstarf	  er	  tryggt	  með	  Lögum	  um	  

grunnskóla	  nr.	  91/2008.	  

Lögheimilisforeldri:	  Barn	  getur	  aðeins	  átt	  eitt	   lögheimili	  samkvæmt	  barnalögum	  

nr.	  76/2003	  og	  foreldrið	  sem	  hefur	  lögheimilið	  hjá	  sér	  hefur	  úrslitavald	  í	  mörgum	  málum	  

er	  viðkoma	  barninu.	  

Sameiginleg	   forsjá:	   Samkvæmt	  barnalögum	  nr.	   76/2003	  er	  barn	   í	   sameiginlegri	  

forsá	   foreldra	   sinna	   ef	   þau	   skilja	   nema	   að	   sérstakar	   ráðstafanir	   séu	   gerðar	   til	   annars.	  

Foreldrar	   sem	   hafa	   sameiginlega	   forsjá	   yfir	   barni	   eða	   börnum	   sínum	   þurfa	   að	   vera	  

sammála	  um	  allar	  meiriháttar	  ákvarðanir	  í	  tengslum	  við	  barnið.	  

1	  Börn	  sem	  eiga	  foreldra	  á	  tveim	  heimilum	  
Samfélagið	   er	   að	   breytast	   þegar	   litið	   er	   til	   fjölskyldugerðar,	   þriðja	   hverju	   hjónabandi	  

lýkur	  með	   skilnaði	   og	   sambönd	   fullorðna	   fólksins	   sem	   standa	   börnunum	  næst	   verður	  

alltaf	  flóknara	  þegar	  þangað	  er	  komið	  (Hrund	  Þórarinsdóttir	  og	  Sigrún	  Aðalbjarnardóttir,	  

2010).	   Þegar	   leiðir	   foreldra	   skilja	   á	   barnið,	   eða	   börnin,	   foreldra	   á	   tveimur	   heimilum	  

hvort	   sem	  um	  er	   að	   ræða	   jafna	   búsetu	   barna	   eða	   annars	   konar	   skiptingu.	   Þegar	   þeir	  

foreldrar	  taka	  saman	  við	  annan	  maka	  er	  barnið	  komið	  í	  stjúpfjölskyldu.	  Stjúpfjölskyldur	  

hafa	   sjálfsagt	   alltaf	   verið	   til,	   við	   Íslendingar	   þekkjum	   til	   þeirra	   úr	   arfleifð	   okkar	   því	   í	  

Íslendingasögum	  má	  finna	  fjöldamörg	  dæmi	  um	  stjúpfjölskyldur	  og	  það	  sama	  á	  við	  um	  

norræna	   goðafræði	   sem	   flest	   okkar	   hafa	   heyrt	   fjölda	   margar	   sögur	   úr	   á	   lífsleiðinni	  

(Valgerður	  Halldórsdóttir,	  2012).	  

Skilnaðartíðni	  þessi	  hefur	   staðið	  nokkuð	  mikið	   í	   stað	  á	   Íslandi	  undanfarin	  40	  ár	  

eða	   svo	  og	   er	   lægri	   en	   á	   norðurlöndunum	   sem	  við	   berum	  okkur	   svo	   gjarnan	   við.	   Það	  

hefur	   hins	   vegar	   aukist	   að	   fólk	   prufi	   að	   búa	   saman	   áður	   en	   að	   því	   kemur	   að	   ganga	   í	  

hjónaband	  og	   líklegra	  er	  að	  upp	  úr	  sambúðinni	  slitni	  heldur	  en	  hnappheldunni	   (Sigrún	  

Júlíusdóttir	  og	  Sólveig	  Sigurðardóttir,	  2013).	  	  

Samkvæmt	   vef	   Hagstofu	   Íslands	   upplifðu	   ríflega	   500	   börn	   lögskilnað	   foreldra	  

sinna	  árið	  2011	  og	  að	  auki	  rúm	  600	  börn	  sambúðarslit	  foreldra	  sinna	  sama	  ár	  (Hagstofa	  

Íslands,	   2012	   a).	   Þessar	   tölur	   segja	   okkur	   það	   að	   samtals	   1146	   börn	   upplifðu	   það	   að	  

foreldrar	   þeirra	   bjuggu	   ekki	   lengur	   saman	   á	   árinu	   2011	   og	   þar	   af	   leiðandi	   eiga	   þau	  

foreldra	  á	  tveimur	  heimilum.	  Sú	  breyting	  hefur	  orðið	  á	  samfélaginu	  hér	  á	  Íslandi	  að	  nú	  til	  

dags	   eru	   langflest	   barna	   sem	   eiga	   foreldra	   á	   tveimur	   heimilum	   í	   sameiginlegri	   forsjá	  

foreldra	  sinna	  eða	  1032	  börn	  á	  árinu	  2011	  (Hagstofa	  Íslands,	  2012	  b	  og	  c).	  Um	  það	  bil	  

tveir	  þriðju	  hlutar	  barna	  í	  þessum	  aðstæðum	  eru	  komin	  í	  stjúpfjölskyldu	  innan	  fjögurra	  

ára	  samkvæmt	  íslenskri	  rannsókn	  sem	  sýndi	  að	  foreldrarnir	  væru	  komnir	  í	  nýja	  sambúð	  

á	   þeim	   tíma	   (Sigrún	   Júlíusdóttir,	   Jóhanna	   R.	   Arnardóttir	   og	   Guðlaug	   Magnúsdóttir,	  

2008).	  

Þegar	   skilnaður	   eða	   sambúðarslit	   verða	   hjá	   foreldrum	   barns	   er	   það	   áfall	   fyrir	  

barnið.	  Áfallið	  getur	  haft	  áhrif	  á	  alla	  þætti	  lífs	  þess	  og	  þar	  á	  meðal	  skólagöngu	  þess.	  Oft	  

er	   ekki	   göngufæri	   á	  milli	   foreldranna	  eða	   í	   80%	   tilvika	   (Sigrún	   Júlíusdóttir,	   Jóhanna	  R.	  

Arnardóttir	  og	  Guðlaug	  Magnúsdóttir,	  2008)	  og	  þá	  væntanlega	  langt	  í	  skólann	  og	  vinina	  

frá	  öðru	  heimilinu.	  Barnið	  getur	  átt	  erfitt	  með	  að	  tjá	  tilfinningar	  sínar,	  kvíði	  og	  ótti	  geta	  

gert	   vart	   við	   sig	   og	   eins	   getur	   barnið	   farið	   að	   haga	   sér	   illa	   í	   skóla	   og	   jafnvel	   láta	  

smábarnalega.	  Til	  þess	  að	  börnum	  sem	  ganga	  í	  gegn	  um	  þetta	  líði	  betur	  er	  nauðsynlegt	  

að	  hlúa	  vel	  að	  þeim	  heima	  og	  nauðsynlegt	  er	  að	  foreldrar	  láti	  skólann	  vita	  hvað	  gengur	  á	  

í	  lífi	  barnsins	  svo	  hægt	  sé	  að	  hlúa	  vel	  að	  því	  þar	  líka.	  Skólafélagsráðgjafar	  gætu	  hjálpað	  

þessum	   fjölskyldum	   og	   kennurum	   barnanna	   að	   bregðast	   rétt	   við	   í	   skólanum	   (Sigrún	  

Júlíusdóttir	  og	  Sólveig	  Sigurðardóttir,	  2013).	  	  

Árið	  2010	   fékk	   sálfræðingurinn	  Benedikt	   Jóhannson	  að	   setja	   inn	   spurningu	  um	  

búsetu	   barna	   eftir	   fjölskyldugerð	   í	   lista	   Rannsóknar	   og	   greiningar	   sem	   árlega	   leggur	  

könnun	   fyrir	   grunnskólanema	  á	   Íslandi.	   Þar	   kom	   fram	  að	  30%	  barna	   í	   8.-‐10.	  bekk	  búa	  

ekki	   með	   báðum	   foreldrum	   sínum	   af	   einhverjum	   ástæðum.	   Flest	   barnanna	   sem	   ekki	  

bjuggu	  hjá	  báðum	  foreldrum	  bjuggu	  hjá	  móður,	  en	  hluti	  þeirra	  búa	  til	   jafns	  hjá	  báðum	  

foreldrum,	  hjá	   föður	  eða	  við	  annað	   fyrirkomulag.	  Því	  eldri	   sem	  börnin	  voru,	  því	  minni	  

líkur	  voru	  á	  að	  þau	  bjuggu	  til	  skiptis	  hjá	  foreldrum,	  að	  meðaltali	  bjuggu	  5.2%	  barna	  við	  

það	  fyrirkomulag	  eða	  20%	  skilnaðarbarna	  (Benedikt	  Jóhannson,	  2012).	  Þessar	  tölur	  eru	  í	  

samræmi	   við	   könnun	   sem	   gerð	   var	   2008	   af	   þeim	   Sigrúnu	   Júlíusdóttur,	   Jóhönnu	   R.	  

Arnardóttur	   og	   Guðlaugu	   Magnúsdóttur	   sem	   sett	   var	   fram	   í	   bókinni	   Ungmenni	   og	  

ættartengsl.	  

Spurning	   Benedikts	   var	   keyrð	   saman	   við	   aðrar	   spurningar	   í	   lista	   Rannsókna	   og	  

greininga	  til	  þess	  að	  kanna	  líðan	  barnanna	  með	  tilliti	  til	  fjölskyldugerðar	  þeirra	  og	  þar	  á	  

meðal	   var	   almenn	   líðan	   og	   hegðun	   í	   skóla.	   Fram	   kom	   að	   börn	   sem	  búa	   til	   skiptis	   hjá	  

foreldrum	  eru	   jafn	  ánægðir	  með	   lífið	  og	  þeir	   sem	  búa	  hjá	  báðum	  foreldrum.	  Þeir	   sem	  

búa	   hjá	   móður	   eða	   föður	   eru	   ekki	   eins	   ánægðir.	   Þeim	   börnum	   sem	   búa	   hjá	   báðum	  

foreldrum	  semur	  betur	  við	  kennarann	  sinn	  en	  öðrum	  en	  fast	  á	  eftir	  koma	  þau	  börn	  sem	  

eru	  til	   jafns	  hjá	  hvoru	  foreldri	   fyrir	  sig	   (Benedikt	   Jóhannson,	  2012).	  Þessar	  niðurstöður	  

vekja	  þó	  upp	  spurningar	  um	  það	  hvers	  vegna	  börn	  sem	  búa	  aðeins	  hjá	  móður	  eða	  föður	  

eru	  óánægðari	  og	  hvernig	  aðstæður	  séu	  heima	  hjá	  þeim	  og	  ætli	  þau	  hafi	  verið	   í	   jafnri	  

búsetu	  en	  hætt	  því?	  

Draga	  má	   þá	   ályktun	   af	   þessum	   niðurstöðum	   að	   jöfn	   búseta	   barna	   á	   tveimur	  

heimilum	   sé	   góð	   lausn	   fyrir	   þau	   börn	   sem	  búa	  þannig	   og	   tóku	  þátt	   í	   rannsókninni	   og	  

hefur	  sú	  kenning	  verið	  sett	  fram	  að	  hluti	  foreldra	  sem	  velja	  þessa	  leið	  séu	  best	  upplýstu	  

foreldrarnir	  og	  að	  hún	  tryggi	  foreldrum	  ákveðið	  einkarými	  og	  tíma	  til	  að	  sinna	  til	  dæmis	  

starfsframa	  og	  einkalífi	  (Ottosen,	  Stage	  og	  Jensen,	  2011).	  

Þrátt	  fyrir	  þessar	  góðu	  niðurstöður	  íslenskra	  og	  skandinavískra	  rannsókna	  á	  líðan	  

barna	  og	  ungmenna	   í	   jafnri	  búsetu	  hafa	  margar	  rannsóknir	  sýnt	  að	  þau	  börn	  sem	  ekki	  

búa	  með	  báðum	  foreldrum	  sínum	  sýna	  ekki	  eins	  góðan	  árangur	  í	  námi	  og	  þau	  sem	  alast	  

upp	   með	   báðum	   blóðforeldrum	   sínum	   og	   að	   fjölskyldugerð	   hefur	   mikil	   áhrif	   á	  

námsárangur	  (Francesconi,	  Jenkins	  og	  Siedler,	  2009).	  Benda	  má	  á	  það	  að	  jöfn	  búseta	  er	  

nýung	   og	   hugsanlega	   er	  munurinn	   á	   niðurstöðum	   vegna	   þess.	   Einnig	   hafa	   rannsóknir	  

sýnt	  að	  einstæðir	  foreldrar	  eru	  mun	  verr	  staddir	  félagslega	  (Sigrún	  Júlíusdóttir,	  Friðrik	  H.	  

Jónsson,	  Nanna	  K.	   Sigurðardóttir	  og	   Sigurður	   J.	  Grétarson,	  1995)	  og	  hugsanlega	   liggur	  

munurinn	  á	  milli	  þeirra	  barna	  sem	  alast	  upp	  hjá	  einstæðum	  foreldrum	  annarsvegar	  og	  

hinsvegar	  þeim	  sem	  alast	  upp	  við	  jafna	  búsetu	  hjá	  foreldrum	  sem	  eru	  vel	  upplýstir.	  

2	  Samstarf	  heimilis	  og	  skóla	  
Samstarf	  heimilis	  og	  skóla	  skiptir	  miklu	  máli	  þegar	  námsárangur	  barna	  er	  annarsvegar.	  

Því	  meira	  sem	  foreldrar	  taka	  þátt	   í	  skólastarfi	  og	  hafa	  þekkingu	  á	  skólaumhverfinu,	  því	  

betur	   gengur	   barninu	   í	   námi	   (Schumm,	   2005).	   Samstarf	   heimilis	   og	   skóla	   á	   Íslandi	   er	  

tryggt	  með	  lögum	  og	  Aðalnámsskrám	  leik-‐,	  grunn-‐	  og	  framhaldsskóla.	  Þar	  er	  það	  tekið	  

fram	   að	   foreldrar	   eigi	   að	   fylgjast	   með	   námi	   barna	   sinna	   og	   vera	   í	   samskiptum	   við	  

kennara	  um	  það	   sem	  gæti	   haft	   áhrif	   á	   líðan	  þeirra	  og	   getu	   til	   þess	   að	   sinna	  náminu	   í	  

skólanum.	   Í	   Aðalnámskrá	   grunnskóla	   er	   það	   tekið	   sérstaklega	   fram	   að	   skólarnir	   beri	  

ábyrgðina	  á	  slíku	  samstarfi	  (Lög	  um	  grunnskóla	  nr.	  91/2008,	  Aðalnámsskrá	  grunnskóla,	  

2013,	   Aðalnámsskrá	   leikskóla,	   2011	   og	   Aðalnámskrá	   framhaldsskóla,	   2011).	  

Áherslubreytingar	  sem	  fram	  komu	  í	  nýjustu	  útgáfu	  af	  Aðalnámsskrá	  grunnskólanna	  eru	  á	  

margan	  hátt	   í	  takt	  við	  breytingar	  á	  samfélaginu	  sem	  hafa	  átt	  sér	  stað	  undanfarin	  ár	  og	  

sýnir	  það	  hversu	  þarft	  það	  er	  að	  koma	  til	  móts	  við	  margbreytileika	  fjölskyldna	  (Gunnar	  J.	  

Gunnarsson,	  2010).	  

Í	  óbirtum	  niðurstöðum	  rannsóknar	  Valgerðar	  Halldórsdóttur	   frá	  2013	  sem	  gerð	  

var	  á	  félagsmönnum	  í	  Félagi	  stjúpfjölskyldna	  og	  þeim	  sem	  voru	  á	  póstlista	  Stjúptengsla	  	  

kom	  fram	  að	  tæplega	  helmingur	  þeirra	  sem	  svöruðu	  fannst	  skólinn	  ekki	  gera	  ráð	  fyrir	  því	  

að	  börn	  ættu	  tvö	  heimili	  (sjá	  mynd	  1),	  að	  auki	  var	  tæpur	  fjórðungur	  hvorki	  sammála	  né	  

ósammála.	   Einnig	   kom	   fram	   að	   þó	   flestir	   foreldrar	   vissu	   hvernig	   ætti	   að	   koma	   að	  

samstarfi	  heimilis	  og	  skóla	  hjá	  sínum	  eigin	  börnum	  fannst	  tæplega	  helming	  stjúpforeldra	  

erfitt	  að	  vita	  hvernig	  ætti	  að	  koma	  að	  slíku	  samstarfi	  og	  að	  auki	  var	  um	  fjórðungur	  óviss	  

(sjá	   mynd	   2	   og	   3).	   Könnunin	   var	   send	   á	   367	   einstaklingum	   og	   af	   þeim	   svöruðu	   266	  

(Valgerður	  Halldórsdóttir	  munnleg	  heimild,	  17.01.14).	  

Mynd	  1	  Skólinn	  gerir	  ráð	  fyrir	  því	  að	  börn	  eigi	  tvö	  heimili	  

	  

Mynd	  2	  Mér	   finnst	   erfitt	   að	   vita	   hvernig	   ég	   get	   komið	   að	   samstarfi	   heimilis	   og	   skóla	   barna	  
minna	  

Mynd	  3	  Mér	   finnst	   erfitt	   að	   vita	   hvernig	   ég	   get	   komið	   að	   samstarfi	   heimilis	   og	   skóla	   barna	  
maka	  míns	  

	  

Mynd	  4	  Ég	  sé	  um	  heimanám	  barna	  maka	  míns/barna	  minna	  

Á	  mynd	   fjögur	  má	   sjá	   að	  meira	   en	   helmingur	   stjúpforeldra	   sjá	   um	   heimanám	  

stjúpbarna	   sinna	   þegar	   þau	   eru	   hjá	   þeim	   (Valgerður	   Halldórsdóttir	   munnleg	   heimild,	  

17.01.14).	  

Niðurstöður	   Valgerðar	   reifaði	   hún	   á	   málþingi	   Velferðarvaktarinnar	   sem	   bar	  

nafnið	   Tekur	   samfélagið	   mið	   af	   margbreytileika	   fjölskyldugerða?	   og	   í	   sama	   fyrirlestri	  

gagnrýndi	  hún	  það	  að	  fjölskylda	  barna	  væri	  skilgreind	  eftir	  lögheimili	  þess	  og	  að	  börnin	  

væru	   sjálf	   látin	   taka	   afstöðu	   til	   þess	   þegar	   þau	   svara	   spurningum	   Rannsókna	   og	  

greininga	   í	   árlegri	   könnun	   um	   það	   hverjir	   það	   séu	   sem	   búa	   á	   sama	   heimili	   og	   barnið	  

(Valgerður	  Halldórsdóttir	  munnleg	  heimild,	  28.10.2013).	  

Það	   er	   mikilvægt	   fyrir	   nám	   og	   líðan	   barna	   í	   skólum	   að	   heimili	   og	   skóli	   taki	  

höndum	  saman	  og	  að	  allt	  samfélagið	  breytist	  með	  til	  þess	  að	  tryggja	  gott	  samstarf	  á	  milli	  

skólans	   og	   allra	   foreldra	   barna	   innan	   hans	   en	   ekki	   eingöngu	   við	   þá	   foreldra	   sem	  

duglegastir	  eru	  að	  hafa	  samband	  við	  skólann	  af	  hvaða	  orsökum	  sem	  það	  kann	  að	  vera.	  

Þeir	  ráðgjafar	  sem	  vinna	  innan	  skólans	  eru	  með	  góða	  menntun	  í	  að	  leiða	  bæði	  skólann	  

og	  foreldrana	  í	  slíku	  samstarfi	  en	  eiga	  erfitt	  með	  að	  komast	  frá	  öðrum	  störfum	  til	  þess	  

(Epstein	  og	  Van	  Voorhis,	  2010).	  

Samskipti	  heimilis	  og	  skóla	   fara	  að	  stórum	  hluta	  fram	  í	  gegn	  um	  tölvukerfi	  eins	  

og	   Mentor	   hjá	   grunnskólum	   og	   sumum	   leikskólum	   (Infomentor,	   e.d.)	   eða	   Innu	   í	  

framhaldsskólum	  og	  eru	  það	  þeir	  sem	  eru	  skráðir	  nánustu	  aðstandendur	  barnsins	  sem	  

fá	   tölvupóst	   með	   fundarboðum	   og	   upplýsingum	   (Infomentor,	   e.d.).	   Það	   er	   í	   hendi	  

foreldra	  sem	  skrá	  börnin	  í	  skóla	  hverjir	  eru	  skráðir	  sem	  nánustu	  aðstandendur.	  

3	  Lög	  um	  skóla	  og	  barnalög	  
Samkvæmt	  lögum	  á	  foreldrasamstarf	  að	  vera	  tryggt	  á	  öllum	  skólastigum	  þar	  sem	  börn	  

eru.	  Barnasáttmáli	  sameinuðu	  þjóðanna	  sem	  lögfestur	  er	  hér	  á	  landi	  skilgreinir	  barn	  sem	  

ólögráða	  einstakling	  frá	  núll	  til	  18	  ára	  (Barnasáttmáli,	  1989).	  

Í	  Lögum	  um	  grunnskóla	  (91/2008)	  er	  þetta	  orðað	  svona:	  

Hlutverk	   grunnskóla,	   í	   samvinnu	   við	   heimilin,	   er	   að	   stuðla	   að	   alhliða	   þroska	   allra	  
nemenda	  og	  þátttöku	  þeirra	  í	  lýðræðisþjóðfélagi	  sem	  er	  í	  sífelldri	  þróun...	  

...Grunnskóli	  skal	  stuðla	  að	  góðu	  samstarfi	  heimilis	  og	  skóla	  með	  það	  að	  markmiði	  
að	   tryggja	   farsælt	   skólastarf,	   almenna	   velferð	   og	   öryggi	   nemenda	   (Grunnskólalög	  
nr.	  91/2008,	  2.	  gr.).	  

Einnig	  kemur	  fram	  í	  sama	  kafla	  sem	  fjallar	  um	  markmið	  laganna	  að	  fyrir	  utan	  að	  

sinna	   hefðbundnu	   námsefni	   eigi	   skólinn	   að	   auka	   víðsýni	   og	   skilning	   nemenda	   sinna.	  

Samkvæmt	  18.	  grein	  sömu	  laga	  eiga	  foreldrar	  að	  segja	  skólanum	  frá	  ef	  eitthvað	  gengur	  á	  

í	  lífi	  barnsins	  sem	  getur	  haft	  áhrif	  á	  velferð	  þess	  og	  nám.	  	  

Í	  Lögum	  um	  leikskóla	  nr.	  90/2008	  er	  eitt	  af	  markmiðum	  leikskólanna	  að	  „fylgjast	  

með	  og	  efla	  alhliða	  þroska	  barna	   í	  náinni	  samvinnu	  við	  foreldra“.	  Þannig	  er	  samstarfið	  

tryggt	  í	  leikskólunum	  og	  í	  framhaldsskólum	  á	  að	  vera	  starfrækt	  sérstakt	  foreldraráð	  sem	  

í	   sitja	   kjörnir	   fulltrúar	   foreldra	   og	   eiga	   þeir	   að	   huga	   að	   samstarfi	   við	   foreldra	   og	  

forráðamenn	  ólögráða	  nemenda	  í	  skólunum	  (Lög	  um	  framhaldsskóla	  nr.	  92/2008).	  

Þegar	  kemur	  að	  börnum	  og	  forsjá	  er	  litið	  til	  Barnalaga	  og	  þar	  kemur	  eftirfarandi	  

fram:	  

Þegar	   foreldrar	   fara	   sameiginlega	   með	   forsjá	   barns	   skulu	   þeir	   taka	   sameiginlega	  
allar	  meiri	  háttar	  ákvarðanir	  sem	  varða	  barn.	  Ef	  foreldrar	  búa	  ekki	  saman	  hefur	  það	  
foreldri	  sem	  barn	  á	  lögheimili	  hjá	  heimild	  til	  þess	  að	  taka	  afgerandi	  ákvarðanir	  um	  
daglegt	   líf	  barnsins,	   svo	  sem	  um	  hvar	  barnið	   skuli	  eiga	   lögheimili	   innan	   lands,	  um	  
val	   á	   leikskóla,	   grunnskóla	   og	   daggæslu,	   venjulega	   eða	   nauðsynlega	  
heilbrigðisþjónustu	  og	  reglubundið	  tómstundastarf.	  Foreldrar	  sem	  fara	  saman	  með	  
forsjá	  barns	   skulu	  þó	  ávallt	   leitast	   við	  að	  hafa	   samráð	  áður	  en	  þessum	  málefnum	  
barns	  er	  ráðið	  til	  lykta	  (Barnalög	  nr.	  76/2003,	  28.	  gr.a.).	  

Hér	  kemur	  það	  fram	  að	  foreldrið	  sem	  barnið	  hefur	  lögheimili	  hjá	  hefur	  heimild	  til	  

ákvarðanatöku	   varðandi	   val	   á	   skóla	   og	   hvar	   lögheimilið	   er	   staðsett	   innanlands,	   einnig	  

kemur	  það	  skýrt	  fram	  að	  lögheimilisforeldri	  skuli	  hafa	  samráð	  við	  hitt	  foreldrið	  í	  málum	  

sem	  þessum	  (Barnalög	  nr.	  76/2003).	  

Forsjárlausum	   foreldrum	   er	   svo	   tryggður	   réttur	   til	   upplýsinga	   í	   52.	   grein	  

Barnalaga	  þar	  sem	  fram	  kemur	  að	  forsjárlausir	  foreldrar	  eigi	  rétt	  á	  upplýsingum	  er	  varða	  

barnið	   sjálft	   og	   hvernig	   því	   gengur	   munnlega	   frá	   forsjárforeldri	   og	   stofnunum	   sem	  

mögulega	  gætu	  komið	  að	   lífi	  þess	  og	  skriflega	   frá	  skólanum.	  Ekki	  má	  gefa	   forsjárlausu	  

foreldri	  upplýsingar	  er	  varða	  persónulega	  hagi	   forsjárforeldris.	  Hinsvegar	  hefur	  dómari	  

samkvæmt	   lögum	   heimild	   til	   þess	   að	   dæma	   foreldrum	   sameiginlega	   forsjá	   (Barnalög,	  

2003	  34.	  gr.)	  og	  einnig	  má	  hann	  úrskurða	  svo	  að	  barn	  búi	  til	  skiptis	  hjá	  foreldrum	  sínum	  

samkvæmt	  35.	  grein	  Barnalaga.	  

Í	   lögum	   er	   hvergi	  minnst	   á	   hvernig	   samstarfi	   við	   börn	  með	   foreldra	   á	   tveimur	  

heimilum	  á	  að	  vera	  háttað,	   fyrir	  utan	  upplýsingagjöf	   til	   forsjárlauss	   foreldris.	  Hvergi	  er	  

heldur	   minnst	   á	   stjúpfjölskyldur	   í	   lögum	   sem	   bendir	   til	   misræmis	   milli	   laganna	   og	  

raunveruleikans.	  

4	  Kenningar	  
Til	   þess	   að	   skýra	   það	   hversu	   lítið	   er	   minnst	   á	   stjúpfjölskyldur	   í	   málum	   er	   viðkoma	  

samstarfi	   heimilis	   og	   skóla,	   og	   reyndar	   einnig	   á	   fleiri	   sviðum	   samfélagsins,	   notar	  

höfundur	   kenningu	   Valgerðar	   Halldórsdóttur	   um	   stjúpblindu	   samfélagsins.	   Samspil	  

innan	   stjúpfjölskyldna	   geta	   verið	   flókin	   og	   til	   þess	   að	   kanna	   þau	   verður	   notuð	  

kerfiskenningin	   sem	   hefur	   reynst	   gagnleg	   til	   að	   skýra	   flókin	   tengsl	   í	   fjölskyldum	   og	   í	  

fjölskyldumeðferð	  með	  stjúpfjölskyldum	  sem	  og	  öðrum	  gerðum	  fjölskyldna.	  Til	  þess	  að	  

sýna	   fram	   á	   hvers	   vegna	   það	   sé	   mikilvægt	   fyrir	   börn	   og	   foreldra	   þeirra	   á	   tveimur	  

heimilum	  að	  bæta	  hag	  þeirra	  verða	  notaðar	  kenningar	  um	  fjölskylduseiglu	  eftir	  Fromu	  

Walsh.	  

4.1	  Stjúpblinda	  

Í	  bók	  Valgerða	  Halldórsdóttur,	  Hver	  er	  í	  fjölskyldunni?	  (2012)	  setur	  hún	  fram	  kenninguna	  

um	  stjúpblindu	  samfélagsins.	  Kenningin	  vísar	   til	  þess	  að	   samfélagið	  gerir	  ekki	   ráð	   fyrir	  

stjúpfjölskyldum	  hvorki	   í	  orði	  né	  á	  borði.	  Lögin	  tala	  ekki	  um	  stjúpfjölskyldur	  og	  skólinn	  

gerir	  ekki	  ráð	  fyrir	  þeim	  heldur,	  þetta	  kemur	  fram	  á	  mörgu	  öðrum	  sviðum	  samfélagsins	  

og	  	  sem	  dæmi	  má	  nefna	  stefnumótun,	  talnagreiningu	  Hagstofu	  Íslands,	  rannsóknum	  og	  

almennri	  umræðu	  þó	  merkja	  megi	  breytingu	  þar	  á.	  Sem	  dæmi	  um	  breytingar	  má	  nefna	  

valfagið	   Stjúpfjölskyldur:	   Skilnaður	   og	   endurgerð	   fjölskyldusamskipta	   sem	   Valgerður	  

kennir	   við	   Félagsráðgjafardeild	   Háskóla	   Íslands	   sem	   og	   aukningu	   á	   ritgerðum	   á	  

Skemmunni	  með	  efnisorðinu	  „stjúp“,	  þær	  eru	  þó	  aðeins	  16	  talsins	  (Skemman,	  e.d.).	  

Hvergi	   er	   minnst	   á	   stjúpfjölskyldur	   í	   lögum	   um	   leikskóla,	   grunnskóla	   eða	  

framhaldskóla	  og	  ekki	  heldur	  í	  Aðalnámsskrá	  Grunnskóla	  (Lög	  um	  leikskóla	  nr.	  90/2008,	  

Lög	   um	   framhaldsskóla	   nr.	   92/2008,	   Grunnskólalög	   nr.	   91/2008	   og	   Aðalnámsskrá	  

grunnskóla,	  2013)	  sem	  dæmi	  um	  það	  að	  skólinn	  geri	  ekki	  ráð	  fyrir	  því	  að	  barn	  eigi	  tvær	  

fjölskyldur	  má	  nefna	  það	  þegar	  barn	  fær	  aðeins	  eitt	  blað	  til	  þess	  að	  teikna	  fjölskylduna	  

sína.	  Þessi	  staðreynd	  bendir	  til	  þess	  að	  stjúpblinda	  sé	  í	  skólasamfélaginu	  og	  taki	  ekki	  mið	  

af	  veruleika	  margra	  barna	  og	  fjölskyldna	  þeirra	  (Valgerður	  Halldórsdóttir,	  2012).	  

4.2	  Kerfiskenning	  

Kerfiskenningin	  hefur	  mikið	  verið	  notuð	  í	  fjölskyldumeðferðarvinnu	  síðan	  hún	  kom	  fyrst	  

fram	   á	   sjónarsviðið	   snemma	   á	   tuttugustu	   öld.	   Hún	   lýsir	   samböndum	   innan	  

fjölskyldunnar	   sem	   kerfi	   sem	   er	   síbreytilegt.	   Þegar	   hjón	   eða	   sambúðarfólk	   skilur	   þá	  

breytist	  kerfið	  en	  þó	  er	  það	  enn	  kerfi.	  Það	  tekur	  tíma	  að	  venjast	  nýja	  kerfinu	  og	  hvað	  þá	  

að	  fara	  í	  nýtt	  kerfi	  eins	  og	  nýtt	  samband	  (Beckett	  og	  Taylor,	  2010).	  	  

Kerfiskenningin	  tekur	  einnig	  á	  áhrifaþáttum	  einstaklingsins	  og	  fjölskyldunnar	  og	  

eru	  í	  því	  samhengi	  nefndir	  innri	  (micro)	  og	  ytri	  (macro)	  áhrifaþættir	  sem	  hafa	  áhrif	  á	  það	  

hvernig	  einstaklingurinn	  hagar	  sér	  í	  samfélaginu	  og	  hvernig	  honum	  líður.	  Þá	  er	  átt	  við	  að	  

bæði	  þættir	   innra	  með	  einstaklingnum	  sem	  og	  utan	  að	  komandi	  þættir	  úr	  samfélaginu	  

hafa	   áhrif	   á	   hvernig	   hann	   hagar	   sér.	   Kerfiskenningin	   passar	   vel	   við	   félagsráðgjöf	   á	  

þennan	  hátt	   þar	   sem	  heildarsýn	   er	   höfð	   að	   leiðarljósi	   og	   allir	   þættir	   sem	  hafa	   áhrif	   á	  

einstaklinginn	  eru	  skoðaðir.	  Til	  þess	  að	  hafa	  góð	  áhrif	  á	  einstaklinginn	  er	  hægt	  að	  reyna	  

að	  stýra	  áhrifum	  umhverfisins	  eða	  samfélagsins	  (Farley,	  Smith	  og	  Boyle,	  2010).	  Af	  þessu	  

má	   leiða	   að	  með	  því	   að	   fá	   samfélagið,	   eða	   jafnvel	   einblína	  bara	   á	   skólasamfélagið,	   til	  

þess	  að	  viðurkenna	  og	  taka	  tillit	  til	  aðstæðna	  stjúpfjölskyldna	  og	  barna	  sem	  eiga	  foreldra	  

á	  tveimur	  heimilum	  þá	  mun	  það	  hafa	  góð	  áhrif	  á	  einstaklinginn	  og	  honum	  líður	  betur	  í	  

viðkomandi	  samfélagi	  (Beckett	  og	  Taylor,	  2010).	  

4.3	  Fjölskylduseigla	  	  

Fjölskylduseigla	  er	  kenning	  sem	  notuð	  hefur	  verið	  í	  fjölskyldumeðferð	  undanfarin	  20	  ár	  

eða	  svo	  og	  þar	  á	  meðal	  með	  stjúpfjölskyldum.	  Það	  eru	  fleiri	  álagsþættir	  sem	  hafa	  áhrif	  á	  

stjúpfjölskyldur	   en	   aðrar	   fjölskyldur	   og	   hefur	   það	   áhrif	   á	   alla	   innan	   hennar.	   Skipting	  

barna	  á	  milli	  heimila,	  fyrrverandi	  makar	  og	  fleiri	  þættir,	  auk	  þeirra	  álagspunkta	  sem	  hafa	  

áhrif	  á	  flestar	  aðrar	  fjölskyldur	  eins	  og	  fjármál	  og	  þess	  háttar.	  Fjölskyldan	  sjálf	  verður	  þó	  

ekki	  skilgreind	  út	  frá	  því	  álagi	  sem	  hún	  er	  undir	  eða	  þeim	  erfiðleikum	  sem	  hún	  gengur	  í	  

gegn	  um.	  Með	  því	  að	  hvetja	  alla	   í	   fjölskyldunni	   til	  þess	  að	   finna	   sínar	   sterku	  hliðar	  og	  

hlúa	   að	   þeim	   skapast	   seigla	   sem	   hjálpar	   þeim	   í	   gegn	   um	   þá	   erfiðleika	   sem	   blasa	   við.	  

Þetta	  geta	  meðferðaraðilar	  hjálpað	  stjúpfjölskyldum	  með	  (Walsh,	  2002).	  	  

Kenningin	   tónar	  á	  margan	  hátt	   við	   kerfiskenningar	  á	  þann	  hátt	   að	  hún	   tekur	  á	  

innra	   og	   ytra	   áreiti	   en	  megin	   inntak	   hennar	   fjallar	   um	   getu	   fjölskyldunnar	   til	   þess	   að	  

sigrast	  á	  erfiðleikum.	  Viðurkenning	  samfélagsins	  er	  einn	  af	  þeim	  ytri	  þáttum	  sem	  spilar	  

inn	   í	   seiglu	   fjölskyldunnar	   ásamt	   góðum	   samskiptum	   og	   gagnsæi.	   Samkvæmt	  

kenningunni	   ber	   ráðgjafa	   að	   líta	   á	   styrkleika	   fjölskyldunnar	   en	   ekki	   eingöngu	  

takmarkanir	   hennar	   þó	   svo	   að	   ekki	   eigi	   að	   loka	   augunum	   fyrir	   þeim.	   	   Það	   eru	  

styrkleikarnir	   sem	  byggja	  upp	   seigluna	  og	   segja	   til	  um	  hvernig	   fjölskyldunni	  gengur	  að	  

vinna	  úr	  erfiðleikum	  eins	  og	  til	  dæmis	  skilnaði	  og	  því	  álagi	  sem	  fylgir	  því	  að	  stofna	  nýja	  

fjölskyldu	   byggða	   á	   annari	   eins	   og	   í	   tilfelli	   stjúpfjölskyldna.	   Skólasamfélagið	   getur	   því,	  

alveg	  eins	  og	  vinnustaðir,	  stórfjölskyldan	  og	  fleiri	  tengslanet	  í	  kring	  um	  fjölskylduna,	  átt	  

stóran	  þátt	  í	  að	  ala	  á	  seiglunni	  og	  styrkja	  hana	  ef	  vel	  tekst	  til	  (Walsh,	  2003).	  	  	  

5	  Aðferð	  og	  gögn	  
Gerð	  var	  eigindleg	  rannsókn	  á	  upplifun	  skólafélagsráðgjafa	  á	  samstarfi	  heimilis	  og	  skóla	  

við	   fjölskyldur	  barna	   sem	  eiga	   foreldra	   á	   tveimur	  heimilum	  en	   í	  mörgum	   tilfellum	  eru	  

þau	  börn	  í	  stjúpfjölskyldum.	  Eigindlegar	  rannsóknaraðferðir	  eiga	  vel	  við	  rannsóknarefni	  

sem	   þetta	   því	   lítið	   er	   vitað	   um	   efnið	   fyrir.	   Einnig	   er	   gott	   að	   nota	   eigindlegar	  

rannsóknaraðferðir	  til	  þess	  að	  meta	  hvernig	  starfað	  er	  með	  ákveðnum	  hópi	  og	  á	  það	  vel	  

við	  hér.	   Ekki	   er	  hægt	   að	   yfirfæra	  niðurstöður	   rannsóknarinnar	   á	  þýðið	  en	  niðurstöður	  

hennar	  gefa	  ákveðnar	  vísbendingar	  um	  það	  hver	  staðan	  er	  (Padgett,	  2008).	  

Stuðst	   var	   við	   Grundaða	   kenningu	   í	   þessari	   rannsókn	   (e.	   Grounded	   theory).	  

Grunduð	  kenning	  er	  sú	  vinsælasta	  af	  kenningum	  í	  eigindlegum	  rannsóknaraðferðum	  því	  

hún	  er	  víð	  og	  byggir	  bæði	  á	  viðtölum	  og	  fyrirliggjandi	  gögnum	  (Padgett,	  2008).	  	  

Leitast	   var	   við	   að	   tryggja	   háan	   aðferðarfræðilegan	   staðal	   með	   því	   að	   nota	  

þríþætta	   nálgun.	   Þríþætt	   nálgun	  þýðir	   að	  notaðar	   voru	   fleiri	   en	   ein	   aðferð	   til	   þess	   að	  

nálgast	  efni	  rannsóknarinnar	  (Padgett,	  2008)	  og	  í	  þessari	  rannsókn	  voru	  ólík	  gögn	  notuð	  

eins	  og	  lög,	  ritrýndar	  greinar,	  aðrar	  greinar,	  bækur	  og	  viðtöl.	  Notast	  var	  við	  jafningjamat	  

þannig	   að	   tveir	   samnemendur	   rannsakanda	   fóru	   yfir	   afritun	   viðtala,	   kóðun	   og	  

þemagreiningu.	  Rannsakandi	  leitaði	  einnig	  ráða	  hjá	  kennara	  í	  áfanganum	  Inngangur	  að	  

eigindlegum	   rannsóknaraðferðum	   við	   Félagsráðgjafardeild	   Hásóla	   Íslands	   um	   kóðun	  

gagna.	  Allt	  þetta	  eru	  atriði	  sem	  styrkja	  rannsóknina	  aðferðarfræðilega	  (Padgett,	  2008).	  

5.1	  Undirbúningur	  og	  framkvæmd	  

Haft	   var	   samband	   við	   Félagsráðgjafafélag	   Íslands	   sem	   útvegaði	   lista	   með	   fimm	  

skólafélagsráðgjöfum,	   leiðbeinandi	   benti	   í	   framhaldinu	   á	   einn	   til	   viðbótar.	   Haft	   var	  

samband	  við	  þá	  í	  gegn	  um	  tölvupóst	  og	  voru	  viðbrögðin	  jákvæð	  í	  öllum	  tilfellum	  og	  voru	  

allir	   tilbúnir	   til	   þess	   að	   taka	   þátt	   í	   rannsókninni	   og	   töldu	   efnið	   þarft	   til	   rannsóknar.	  

Viðmælendur	   völdu	   stað	   og	   stund	   og	   voru	   viðtölin	   tekin	   á	   skrifstofum	   viðmælenda	   í	  

fjórum	  tilfellum,	  eitt	  á	  heimili	  viðmælanda	  og	  eitt	  á	  kaffihúsi.	  

5.2	  Þátttakendur	  

Viðmælendur	   voru	   allar	   konur	   og	   allar	   félagsráðgjafar	   og	   nokkrar	   einnig	  með	   réttindi	  

sem	   námsráðgjafar.	   Til	   þess	   að	   einfalda	   málin	   verða	   þær	   allar	   kallaðar	  

skólafélagsráðgjafar	   í	   þemagreiningu	   og	   niðurstöðum.	   Þátttakendur	   voru	   á	   þann	   hátt	  

valdir	   er	   hentaði	   rannsóknarefninu	   og	   kallast	   það	   markvisst	   úrtak	   (e.	   purposive	  

sampling)(Þórólfur	   Þórlindsson	   og	   þorlákur	   Karlsson,	   2003).	   Hverjum	   þátttakanda	   var	  

gefið	  dulnefni	  til	  þess	  að	  vernda	  persónuupplýsingar	  þeirra	  og	  eru	  þau	  eftirfarandi:	  Anna	  

Jónsdóttir,	   Björg	   Pétursdóttir,	   Drífa	   Kristinsdóttir,	   Erla	   Þorsteinsdóttir,	   Fanney	  

Gísladóttir	  og	  Gerður	  Óskarsdóttir.	  

Allir	   viðmælendur	   hafa	   víðtæka	   reynslu	   af	   félagsráðgjafastörfum	   sem	   og	  

skólafélagsráðgjafastörfum,	   fjórar	   starfa	   í	   grunnskólum	  eða	   í	   tengslum	  við	  þá	  og	   tvær	  

þeirra	   starfa	   í	   framhaldsskólum.	   Svör	   þeirra	   miðuðust	   við	   þeirra	   reynslu	   af	   sínum	  

vinnustöðum	  fyrr	  og	  nú.	  

5.3	  Gagnaöflun	  

Öll	  viðtöl	  voru	  tekin	  upp	  á	  stafrænt	  upptökutæki	  og	  vistuð	  á	  tölvu	  rannsakanda.	  Viðtölin	  

tóku	  um	  það	  bil	  20-‐30	  mínútur	  hvert	  og	  stuðst	  var	  við	  viðtalsvísi	  (sjá	  viðauka	  1)	  þar	  sem	  

fram	  komu	  þau	  atriði	  sem	  rannsakandi	  vildi	  kanna.	  Ekki	  var	  stuðst	  við	  beinar	  spurningar	  

heldur	  opnar	  til	  þess	  að	  halda	  eðlilegu	  flæði	  í	  samtalinu.	  Einnig	  voru	  notaðar	  svokallaðar	  

probing	  spurningar	  sem	  notaðar	  eru	  til	  þess	  að	  kafa	  dýpra	   í	  einstaka	  málefni	  (Padgett,	  

2008).	   Í	   grunninn	   var	   notaður	   sami	   viðtalsvísir	   í	   öllum	   viðtölum	   en	   hann	   lagaður	   að	  

hverjum	  og	  einum	  viðmælanda	  og	  starfi	  hans	  auk	  þess	  sem	  bætt	  var	  við	  umræðuefnum	  

sem	  komið	  höfðu	  fram	  í	  fyrri	  viðtölum	  og	  þóttu	  athygliverð.	  Allir	  viðmælendur	  skrifuðu	  

undir	   upplýst	   samþykki	   (sjá	   viðauka	   2)	   þar	   sem	   sagt	   er	   frá	   markmiði	   rannsóknar,	  

aðferðum	   sem	   tryggja	   trúnað	   og	   að	   viðmælendur	   mættu	   neita	   að	   svara	   einstaka	  

spurningum	   eða	   hætta	   í	   rannsókn	   hvenær	   sem	   er	   á	   rannsóknartíma.	   Farið	   var	   eftir	  

leiðbeiningum	   úr	   bók	   Deborah	   K.	   Padgett	   (2008),	   Qualitative	  methods	   in	   social	   work	  

research	  við	  gerð	  upplýsts	  samþykkis.	  

5.4	  Úrvinnsla	  gagna	  

Eftir	   viðtölin	   tók	   rannsakandi	   upp	   vettvangsnótur	   á	   stafrænt	   upptökutæki	   og	   afritaði	  

þær	   svo	   seinna	   sama	   dag.	   Vettvangsnótur	   eru	   rannsakandanum	   mikilvægar	   og	   eru	   í	  

raun	  upplifun	  hans	  á	  viðmælanda	  og	  umhverfinu	  sem	  og	  hans	  eigin	  viðbrögðum	  við	  því	  

(Padgett,	  2008).	  

Viðtölin	  voru	  nákvæmlega	  afrituð	  af	  rannsakanda	  eftir	  að	  öll	  höfðu	  verið	  tekin	  og	  

í	  framhaldi	  af	  því	  kóðuð	  og	  greind	  í	  þemu.	  Byrjað	  var	  á	  opinni	  kóðun	  þar	  sem	  segja	  má	  

að	  kjarninn	  hafi	  verið	  greindur	  frá	  hisminu	  og	  svo	  var	  farið	  nánar	  og	  nánar	  í	  kóðun	  með	  

hverjum	   yfirlestri	   viðtalanna.	   Kóðun	   vísar	   til	   þess	   að	   finna	   skuli	   hina	   raunverulegu	  

merkingu	   í	  orðum	  viðmælenda	  eða	  kjarna	  þess	  sem	  viðmælandi	  segir	   (Padgett,	  2008).	  

Öll	  viðtölin	  voru	  kóðuð	  nákvæmlega	  og	  lesin	  yfir	  margoft	  yfir	  og	  að	  því	  loknu	  voru	  kóðin	  

tekin	   saman	  og	   flokkuð	   í	   þrjú	   þemu	  og	   tvö	   undirþemu.	   	  Margt	   áhugavert	   kom	   fram	   í	  

viðtölunum	  sem	  ekki	  náði	  því	  að	  mynda	  þema	  því	  ef	  kóðin	  koma	  ekki	  nógu	  sterkt	  fram	  

eru	  ekki	  mynduð	  þemu	  út	  frá	  þeim	  (Padgett,	  2008).	  

5.5	  Siðferðisleg	  álitamál	  

Siðferðisleg	  álitamál	  voru	  meðal	  annars	  þau	  að	  rannsakandi	  er	  sjálfur	  í	  stjúpfjölskyldu	  og	  

með	  börn	   í	   grunnskóla.	  Rannsakandi	   var	  meðvitaður	  um	  að	   láta	  það	  ekki	   hafa	   áhrif	   á	  

rannsóknina	  og	  tókst	  það	  vel.	  

Einnig	  komu	  upp	  siðferðisleg	  álitamál	  er	  varða	  persónueinkenni	  þátttakenda	  en	  

eigindlegar	   rannsóknaraðferðir	   hafa	   þann	   ókost	   að	   ekki	   er	   eins	   auðvelt	   fyrir	  

þátttakendur	   að	   hverfa	   í	   fjöldann	   eins	   og	   þegar	   megindlegum	   rannsóknargögnum	   er	  

safnað	   (Padgett,	   2008).	   Vegna	   þess	   hversu	   fáir	   starfandi	   skólafélagsráðgjafar	   eru	   á	  

Íslandi	  þá	  getur	  verið	  auðvelt	  fyrir	  þá	  sem	  þekkja	  til	  að	  bera	  kennsl	  á	  þá	  sem	  tóku	  þátt	  í	  

rannsókninni.	   Til	   þess	   að	   koma	   í	   veg	   fyrir	   að	   það	   gerðist	   var	   upplýsingum	   sem	   fram	  

komu,	   og	   gætu	   verið	   notaðar	   til	   að	   bera	   kennsl	   á	   viðkomandi,	   breytt	   eða	   sleppt	   í	  

ritgerðinni	  sjálfri.	  

6	  Samskipti	  heimilis	  og	  skóla	  
Það	   þema	   sem	   kom	   hvað	   sterkast	   fram	   fjallar	   um	   samskipti	   heimilis	   og	   skóla	   við	  

fjölskyldur	  barna	  sem	  eiga	  foreldra	  á	  tveimur	  heimilum	  og	  hvernig	  þeim	  er	  háttað.	  Mörg	  

þessara	   barna	   eru	   í	   stjúpfjölskyldu	   en	   ekki	   var	   eingöngu	   rætt	   um	   þau.	   Undir	   þessum	  

kafla	   er	   allt	   sem	   fram	   kom	   um	   þau	   samskipti	   sem	   starfsfólk	   skólans	   þarf	   að	   eiga	   við	  

foreldra	   og	   forsjáraðila	   barnanna.	  Margt	   kom	   fram	   í	   viðtölunum	   um	   þessi	   samskipti,	  

bæði	  góð	  og	  slæm,	  og	  voru	  allir	  sammála	  því	  að	  samskipti	  heimilis	  og	  skóla	  eru	  alltaf	  að	  

aukast.	  	  

Undirþemu	  eru	  tvö	  talsins,	  annarsvegar	  „Skráning	  í	  Mentor“	  en	  þar	  er	  fjallað	  um	  

skráningu	  nemenda	  og	  aðstandenda	  í	  upplýsinga-‐	  og	  námskerfið	  Mentor	  sem	  starfsfólk	  

skólans,	   nemendur	   og	   aðstandendur	   hafa	   aðgang	   að.	   Hins	   vegar	   er	   það	   undirþemað	  

„Heimanám“	  og	  fjallar	  það	  um	  samskipti	  og	  vanda	  tengdum	  heimanámi	  barna	  sem	  búa	  

á	  tveimur	  heimilum.	  	  

„Öllum	   finnst	  mikilvægt	   að	   börnum	   líði	   vel	   í	   skólanum	   og	   að	   það	   sé	   komið	   til	  

móts	  við	  þarfir	  þeirra“.	  Svona	  komst	  Björg	  Pétursdóttir	  að	  orði	  í	  viðtali	  við	  rannsakanda.	  

Þetta	  kom	  fram	  hjá	  öllum	  viðmælendum	  á	  einn	  eða	  annan	  hátt	  og	  voru	  þeir	  sammála	  

um	   að	   þetta	   væri	   undir	   foreldrum,	   annarsvegar,	   og	   kennurum	   og	   öðru	   starfsfólki	  

skólans,	   hinsvegar,	   komið.	   Viðmælendur	   voru	   einnig	   sammála	   um	   að	   þessi	   samskipti	  

hefðu	  tilhneigingu	  til	  að	   flækjast	  þegar	  kemur	  að	  börnum	  sem	  eiga	   foreldra	  á	   tveimur	  

heimilum.	  Þá	  þarf	  starfsfólk	  skólans	  að	  hafa	  í	  huga	  að	  mögulega	  standa	  fleiri	  fullorðnir	  á	  

bakvið	  barnið	  en	  í	  hinni	  hefðbundnu	  kjarnafjölskyldu	  en	  það	  á	  það	  til	  að	  gleymast.	  

Allir	   viðmælendur	   voru	   sammála	   um	   að	   samskiptin	   væru	  mest	   við	   það	   heimili	  

sem	   barnið	   ætti	   lögheimili	   hjá	   og	   að	   lögheimilisforeldrar	   stýrðu	   samskiptunum	   við	  

skólann.	  Í	  tveimur	  viðtölum	  kom	  það	  fram	  að	  í	  tilfellum	  þar	  sem	  ekki	  væri	  sameiginleg	  

forsjá	  þyrfti	  að	  fá	  leyfi	  hjá	  forsjárforeldri	  til	  að	  boða	  forsjárlaust	  foreldri	  í	  foreldraviðtal.	  

Þegar	  spurt	  var	  út	  í	  bekkjarskrár	  sem	  sendar	  eru	  heim,	  eins	  og	  gert	  er	  í	  yngri	  bekkjum,	  

kom	  fram	  hjá	  öllum	  viðmælendum	  að	  eingöngu	  símanúmer	  og	  heimilisfang	  á	  lögheimili	  

barnsins	  eru	  í	  þeim.	  

Samskipti	  heimilis	  og	  skóla	  eru	  ólík	  eftir	  því	  hver	  á	  í	  hlut	  og	  fara	  eftir	  því	  hversu	  

duglegir	   foreldrar	  eru	  að	  sækja	   í	   kennarana	  og	  hversu	  duglegir	  kennarar	  eru	  að	  vera	   í	  

samskiptum	  við	  fjölskyldur	  barna	  í	  bekknum.	  Fanney	  Gísladóttir	  sagði:	  

…það	  fer	  eftir	  kennurum	  og	  það	  fer	  eftir	  foreldrum	  og	  hversu	  duglegir	  þeir	  eru	  að	  koma	  
því	   á	   framfæri…	   að	   þeir	   vilji	   alltaf	   bæði	   fá	   tilkynningar.	   Sumir	   eru	   bara	   duglegir	   og	  
meðvitaðir	  og	  redda	  þessu…	  

	  Það	   kom	   mjög	   sterkt	   fram	   að	   samskiptin	   væru	   ekki	   háð	   neinum	   reglum	   eða	  

stefnu	  heldur	  væru	  þau	  „happa-‐glappa“	  og	  háð	  „hentistefnu“.	  	  

Þegar	   kemur	   að	   samskiptum	   skólans	   við	   forsjárlausa	   foreldra	   kom	   það	   fram	   í	  

viðtölunum	  að	  þó	  lögin	  væru	  skýr	  hvað	  það	  varðar	  væru	  kennarar	  væru	  ekki	  meðvitaðir	  

um	  þau	  lög	  og	  ekki	  heldur	  um	  það	  hvort	  foreldri	  eða	  stjúpforeldri	  væri	  með	  forsjá	  eða	  

ekki.	  

Það	   kom	   fram	   í	   tveimur	   viðtölum	   að	   samskiptin	   væru	   meiri	   við	   mæður	   enda	  

væru	   þær	   duglegri	   að	   hafa	   samband	   við	   skólann	   að	   fyrra	   bragði.	   Þó	   væri	   í	   einstaka	  

tilfellum	   meiri	   samskipti	   við	   föður	   en	   mjög	   oft	   væri	   sambandið	   eingöngu	   við	   annað	  

foreldrið.	  

Einn	   viðmælenda	   kom	   inn	   á	   það	   að	   mörgum	   foreldrum	   og	   stjúpforeldrum	  

finndist	  þeir	  standa	  fyrir	  utan	  skólann	  og	  kynnu	  ekki	  að	  nálgast	  hann	  eða	  hafa	  samband.	  

Allir	   voru	   sammála	  um	  að	  ekki	  þyrfti	  mikið	   til	   að	  bæta	   samskiptin	  heldur	   væri	  nóg	  að	  

tala	   saman	   og	   ekki	   ætti	   að	   hika	   við	   að	   hringja	   í	   foreldra	   og	   spyrja	   ef	   einhverjar	  

upplýsingar	  vantaði,	  það	  að	  þora	  ekki	  að	  hafa	  samband	  við	  foreldra	  vegna	  þess	  að	  það	  

vantaði	   upplýsingar	   um	   til	   dæmis	   forsjá	   byggi	   til	   vandamál	   sem	  hægt	   væri	   að	   leysa	   á	  

einfaldan	  hátt.	  	  

Fram	  kom	  hjá	  flestum	  viðmælendum	  að	  það	  væri	  barninu	  fyrir	  bestu	  að	  skólinn	  

vissi	  hvað	  væri	  að	  gerast	   í	   lífi	  þeirra	  og	  að	  jafnvel	  væri	  það	  gott	  að	  umsjónakennari	  og	  

hugsanlega	  skólafélagsráðgjafi	  væru	  með	  gögn	  um	  skipulag	  búsetu	  barnsins,	  sérstaklega	  

til	  að	  byrja	  með.	  Þetta	  gæti	  komið	  sér	  vel	  þegar	  fylgjast	  þarf	  með	  hvort	  börnunum	  líði	  

vel	  og	  hvort	  þau	  væru	  sátt	  við	  fyrirkomulagið	  hverju	  sinni.	  Einn	  viðmælandi	  talaði	  um	  að	  

það	  væri	   sérstaklega	  mikilvægt	  að	  skólinn	  vissi	  hvernig	   liggur	   í	  málum	  barna	  sem	  eiga	  

foreldra	   sem	  ekki	   búa	   saman	   lengur	   í	   ljósi	   þess	   að	   yfirgnæfandi	  meirihluti	   barna	   sem	  

komu	  til	  hannar	  í	  ráðgjöf	  ættu	  foreldra	  á	  tveimur	  heimilum.	  

6.1	  Skráning	  í	  Mentor/Innu	  

Samskipti	  heimilis	  og	  skóla	  fara	  á	  stóran	  hátt	  fram	  í	  gegn	  um	  tölvupóst.	  Upplýsingakerfin	  

Mentor	   og	   Inna	   	   heldur	   utan	   um	   alla	   skráningu	   á	   aðstendendum	   og	   þar	   eru	   einnig	  

upplýsingar	   um	   nemendur	   fyrir	   kennara.	   Viðmælendur	   sögðu	   að	   það	   væri	  

lögheimilisforeldri	   sem	  skráir	  barnið	   í	  Mentor/Innu	  við	  upphaf	   skólagöngu	  og	  misjafnt	  

væri	   hvernig	   þeir	   stæðu	   að	   því	   að	   skrá	   inn	   aðstandendur.	   Tilfinning	   þeirra	   var	   sú	   að	  

mörg	  börn	  sem	  búa	  á	  tveimur	  heimilum	  væru	  eingöngu	  með	  forsjárforeldra	  sína	  skráða	  

sem	   nánustu	   aðstandendur	   en	   ekki	   öll.	   Oft	   vantaði	   alveg	   upplýsingar	   um	   aðra	  

fjölskylduna	   og	   að	   kannski	   væri	   bara	   skráð	   blóðforeldri	   og	   stjúpforeldri	   frá	   öðru	  

heimilinu	  og	  engin	  frá	  hinu	  og	  ekki	  væri	  vitað	  hvernig	  forsjáin	  væri	   í	  þeim	  tilfellum.	  Þó	  

héldu	   viðmælendur	   að	   ekki	   væru	   stjúpforeldrar	   oft	   skráðir	   sem	   aðstandendur.	   Sumir	  

nemendur	  eru	  þó	  með	  ömmur	  skráðar	  til	  dæmis	  ef	  börnin	  fara	  alltaf	  þangað	  eftir	  skóla	  

og	   héldu	   fjórir	   af	   viðmælendum	   mínum	   að	   ekki	   væru	   nein	   takmörk	   fyrir	   því	   hversu	  

marga	  væri	  hægt	  að	  skrá	  og	  því	  ekkert	  til	  fyrirstöðu	  að	  skrá	  fjóra	  foreldra	  (tvo	  á	  hvoru	  

heimili)	  og	   jafnvel	  ömmu	   líka.	  Einn	  viðmælenda	  hélt	  að	  það	  væri	  aðeins	  hægt	  að	  skrá	  

þrjá	  eða	  fjóra	  aðstandendur	  í	  Mentor.	  	  

Þar	   sem	   samskiptin	   við	   foreldra	   fara	   fram	   í	   gegn	   um	   Mentor/Innu	   eru	  

stjúpforeldrar	  inni	   í	  öllum	  samskiptum	  ef	  þeir	  eru	  skráðir	  sem	  aðstandendur,	  það	  þótti	  

sjálfsagt	   hjá	   viðmælendum	   að	   hafa	   stjúpforeldra	   skráða	   ef	   þeir	   hefðu	   verið	   inni	   í	  

fjölskyldunni	   í	   einhvern	   tíma	   og	   tækju	   ábyrgð	   á	   uppeldi	   barnanna.	   Ekki	   kom	   fram	  

hvernig	  ætti	  að	  meta	  þetta.	  

Fram	  kom	  hjá	  fjórum	  viðmælendum	  að	  gott	  væri	  ef	  upplýsingar	  um	  forsjá	  væri	  

skráð	  í	  Mentor	  og	  jafnvel	  ættu	  þær	  upplýsingar	  að	  koma	  frá	  sýslumannsembættum	  sem	  

sjá	   um	   slíka	   skráningu.	   Fanney	   Gísladóttir	   hafði	   þetta	   að	   segja	   um	   ástæður	   þess	   að	  

upplýsingar	  um	  forræði	  væru	  aðgengilegar	  kennurum	  og	  öðru	  starfsfólki	  á	  Mentor:	  	  

…og	  það	  er	  oft	  bara	  óþægilegt	  af	  því	  að	  ég	  er	  oft	  að	  miðla	  einhverjum	  upplýsingum	  
eða	  eiga	  samskipti	  við	   foreldra	  sem	  eru	  þess	  eðlis	  að	  ég	  þarf	  að	  vita	  hver	  er	  með	  
forsjána	  og	  hvort	  hún	  er	  sameiginleg	  og	  þetta	  truflar	  svolítið.	  Það	  er	  er	  ekki	  búið	  að	  
laga	  þetta	  ennþá	  og	  þetta	  er	  svoldil	  handavinna	  að	  setja	  þetta	  inn	  fyrir	  öll	  börnin.	  

Erla	  þorsteinsdóttir	  var	  þó	  alfarið	  á	  móti	  slíkri	  upplýsingasöfnun	  til	  einskis	  á	  þeim	  

forsendum	  að	  þetta	   væri	   einkamál	   fólks	  en	  að	  það	  væri	  þó	   sjálfsagt	   að	   spyrja	  ef	  þörf	  

væri	  á	  slíkum	  upplýsingum.	  

Fanney	  Gísladóttir	  kallaði	  eftir	  skýrari	  vinnubrögðum	  varðandi	  skráninguna:	  	  



26	  

…auðvitað	  ætti	   þetta	   að	   vera	  miklu	   skýrara,	   í	   fyrsta	   lagi	  ætti	   að	   vera	   skráð	   inn	   í	  
Mentor	  hvar	  forsjáin	  liggur	  og	  svo	  náttúrulega	  að	  það	  yrði	  komið	  einhverri	  reglu	  á	  
það	   hér	   hvernig	   er	   boðað	   í	   foreldraviðtöl	   og	   sendar	   út	   bekkjarskrár	   og	   svona,	   að	  
það	  sé	  eitthvað	  samræmi	  í	  því	  hvernig	  þetta	  er	  gert.	  Kennarar	  eru	  ekki	  meðvitaðir	  
um	  forsjá	  og	  geta	  því	  gefið	  upp	  upplýsingar	  tl	  forsjárlauss	  foreldris	  óvart…þú	  ert	  að	  
gefa	  persónulegar	  upplýsingar	  ef	  þú	  segir	  að	  barnið	  komi	  oft	  seint	  þegar	  það	  er	  hjá	  
mömmunni	  eða	  eitthvað,	  þá	  ertu	  að	  segja	  að	  mamman	  sé	  alltaf	  að	  sofa	  yfir	  sig…	  	  

Drífa	  Kristinsdóttir	  ræddi	  það	  að	  á	  einum	  vinnustað	  sem	  hún	  hefði	  verið	  á	  væru	  

viðhorfin	  til	  skráningarinnar	  til	   fyrirmyndar	  en	  að	  hún	  strandaði	  á	   lögheimilisforeldrinu	  

sem	  sér	  um	  að	  skrá	  barnið:	  

…þar	  var	  mikið	  rætt	  um	  þetta	  út	  frá	  Mentor	  að	  hafa	  móður,	  stjúpa,	  föður	  og	  stjúpu,	  
þú	  vest	  bara	  að	  hafa	  sem	  flesta	  þar	  inni	  og	  foreldrar	  hvattir	  til	  að	  gefa	  sem	  mestar	  
upplýsingar	  þannig	  að	  allir	  fengju	  tölvupóst…	  en	  mér	  fannst	  vanta	  að	  það	  kæmu	  inn	  
upplýsingar,	  þú	  veist	  til	  skólans.	  

Einn	  viðmælandi	  sem	  hafði	  mesta	  reynslu	  af	  ráðgjöf	  í	  framhaldsskólum	  kom	  inn	  

á	   það	   að	   það	   væru	   sorglega	   lítil	   samskipti	   við	   foreldra	   þegar	   börn	   væru	   komin	   í	  

framhaldsskóla	  en	  þó	  einhver	  hjá	  börnum	  undir	  18	  ára.	  Hún	  fann	  ekki	   fyrir	  því	  að	  það	  

væri	  vandi	  að	  börn	  byggi	  á	  tveimur	  heimilum	  og	  taldi	  að	  það	  væri	  því	  lífið	  er	  oft	  í	  fastari	  

skorðum	   hjá	   eldri	   krökkum	   sem	   hugsanlega	   væru	   orðin	   vel	   vön	   fyrirkomulaginu	   og	  

einnig	  væru	  þau	  frjálsari	  og	  gætu	  flakkað	  á	  milli	  heimila	  án	  þess	  að	  foreldrar	  þyrftu	  að	  

sjá	  um	  það.	  

6.2	  Tvö	  foreldraviðtöl	  

Annað	   undirstöðuatriði	   í	   samskiptum	   heimila	   og	   skóla	   eru	   foreldraviðtölin	   og	   aðrir	  

fundir	   sem	   haldnir	   eru	   á	   vegum	   skólans	   fyrir	   foreldra.	   Þegar	   viðmælendur	  

rannsóknarinnar	   voru	   spurðir	   út	   í	   það	   hvort	   boðið	   væri	   upp	   á	   tvö	   foreldraviðtöl	   ef	  

foreldrar	  vildu	  ekki	  koma	  saman	   játtu	  allir	  viðmælendur	  því.	  Allir	  nema	  einn	  sögðu	  að	  

það	   væri	   ekkert	  mál	   að	   koma	   því	   í	   kring	   en	   einn	   viðmælenda	   talaði	   um	   að	   kennarar	  

væru	  störfum	  hlaðnir	  á	  lágum	  launum	  og	  ættu	  lítinn	  kraft	  eftir	  í	  lok	  skóladags	  til	  þess	  að	  

bæta	  nokkrum	  foreldraviðtölum	  við	  dagskrána	  vegna	  barna	  sem	  ættu	   tvær	   fjölskyldur	  

þó	  það	  væri	  gert	  í	  einhverjum	  tilfellum.	  

Fram	   kom	   að	   báðir	   foreldrar	   vilja	   oftast	  mæta	   í	   foreldraviðtöl	   og	   að	   það	   gæti	  

verið	  nauðsynlegt	  að	  þeir	  kæmu	  í	  sitthvoru	  lagi	  ef	  mikill	  ágreiningur	  væri	  á	  milli	  þeirra.	  

Þetta	  hafði	  sérstaklega	  verið	  gert	  ef	  slæmar	  forræðisdeilur	  voru	  í	  gangi.	  	  

Viðælendur	  voru	  þó	  á	  því	  að	  best	  væri,	  ef	  hægt	  væri,	  að	  hafa	  foreldra	  saman	  á	  

fundi	  því	  þau	  standa	  saman	  að	  uppeldi	  barnsins	  sem	  um	  ræðir	  og	  að	  ekki	  ætti	  að	  gera	  

ráð	   fyrir	  því	  að	   fólk	  vildi	   tvö	  viðtöl	  heldur	  spyrja	  hreint	  út	  hvort	  þau	  vilji	  það	  eða	  bíða	  

þess	  að	  óskað	  sé	  eftir	  því.	  

Drífa	  Kristinsdóttir	  talar	  um	  fyrirmyndarforeldra	  sem	  komu	  til	  hennar	  á	  námskeið	  

fyrir	  foreldra:	  	  

Það	   voru	   semsagt	   bara	   móðir	   og	   stjúpi	   og	   faðir	   og	   stjúpa	   sem	  mættu	   öll	   fjögur	  
saman,	  drengurinn	  var	  viku	  og	  viku	  og	  þau	  voru	  bara	  eins	  og	  ein	  heild	  þarna.	  Það	  
var	  alltaf	  erfitt	  að	  ná	  þeim	  út	  í	   lok	  tímans	  því	  þau	  höfðu	  alltaf	  svo	  mikið	  að	  spjalla	  
um.	   Þau	   voru	   bara	   öll	   komin	   þarna	   til	   þess	   að	   sameinast	   um	   að	   sækja	   sér	   betri	  
verkfæri	  til	  þess	  að	  ala	  upp	  litla	  kútinn…	  það	  er	  algjörlega	  til	  fyrirmyndar	  ef	  fólk	  nær	  
að	  gera	  hlutina	  svona.	  

Þetta	  taldi	  hún	  og	  aðrir	  viðmælendur	  að	  sæist	  einnig	  stundum	  í	  foreldraviðtölum	  

og	  væri	  til	  fyrirmyndar	  þar	  þegar	  vel	  tekst	  upp.	  

7	  Vinnureglur	  og	  stefnumótun	  
Þegar	  talið	  barst	  að	  vinnureglum	  og	  stefnumótun	  í	  samskiptum	  skólans	  við	  heimili	  barna	  

sem	   eiga	   foreldra	   á	   tveimur	   heimilum	   voru	   allir	   viðmælendur	   sammála	   um	   að	   það	  

vantaði	  mikið	  upp	  á	  að	  vinnureglur	  væru	  til	  og	  að	  þær	  væru	  samræmdar.	  Fram	  kom	  að	  

það	   væri	   einstaklingsbundið	   hvernig	   unnið	   væri	   með	   mál	   þessara	   fjölskyldna	   og	   háð	  

einskonar	   hentistefnu.	   Viðmælendur	   sögðu	   að	   samkvæmt	   þeirra	   mati	   væri	   þetta	  

eitthvað	  sem	  þyrfti	  að	  breytast	  og	  ein	  nefndi	  að	  skólafélagsráðgjafar	  og	  námsráðgjafar	  

væru	  þeir	  sem	  ættu	  að	  leiða	  þessar	  breytingar.	  Erla	  Þorsteinsdóttir	  orðaði	  þetta	  svona:	  

„…það	  er	  í	  þeirra	  verkahring,	  frá	  mér	  séð,	  að	  hefja	  umræðuna	  um	  verklagsreglurnar	  og	  

hvort	  að	  það	  sé	  ástæða	  til	  þess	  að	  hafa	  slíkar	  reglur	  og	  hvernig	  þær	  eigi	  að	  líta	  út“.	  

Tveir	  viðmælendur	  sögðu	  að	  löggjöfin	  væri	  skýrari	  en	  hún	  var	  þegar	  kemur	  að	  því	  

hver	  má	  fá	  upplýsingar	  um	  barnið	  en	  allir	  voru	  sammála	  um	  að	  kennarar	  væru	  óöruggir	  í	  

lögunum	  og	   vissu	   ekki	   hvernig	  ætti	   að	   vinna	  með	   foreldrum	   í	   tengslum	   við	   þau	   enda	  

hefðu	  þeir	  ekki	  menntun	  á	  sviði	  þessara	  laga	  eins	  og	  félagsráðgjafar.	  	  

Viðmælendur	   töldu	  það	  nauðsynlegt	  að	  koma	  á	   skýrum	  vinnureglum	  því	  þegar	  

eitthvað	  kemur	  upp	  á	  reynir	  mest	  á	  þær	  og	  slæmt	  er	  ef	  engar	  reglur	  eru	  til	  þess	  að	  leita	  

til.	   Allir	   viðmælendur	   vildu	   sjá	   breytingar	   á	   þessu	   sviði	   því	   ekki	   gengi	   að	   starfa	   eftir	  

hentisemi	  með	  fjölskyldum	  barna	  sem	  eiga	  foreldra	  á	  tveimur	  heimilum	  þó	  margir	  starfi	  

vel	  í	  þeirra	  þágu.	  Þó	  kom	  það	  einnig	  fram	  að	  það	  gæti	  verið	  snúið	  að	  semja	  vinnureglur	  

sem	  hentuðu	   öllum	   fjölskyldum	  því	   stundum	  er	   sameiginlegt	   forræði	   aðeins	   í	   orði	   en	  

ekki	  á	  borði	  því	  annar	  aðilinn	  sé	  ekki	  að	  sinna	  barninu.	  	  

8	  Sameiginleg	  forsjá	  
Þegar	   rætt	   var	   um	   börn	   sem	   byggju	   á	   tveimur	   heimilum	   voru	   rannsakandi	   og	  

viðmælendur	   ekki	   eingöngu	   að	   ræða	   jafna	   búsetu	   heldur	   líka	   þau	   sem	   eru	   hjá	   öðru	  

foreldri	  aðra	  hvora	  helgi	  eða	  með	  öðru	  skipulagi.	  Þessi	  börn	  búa	  á	  tveimur	  heimilum	  og	  

eiga	  tvær	  fjölskyldur	  þó	  ekki	  sé	  um	  sameiginlegt	  forræði	  að	  ræða	  í	  öllum	  tilfellum.	  Allir	  

viðmælendur	  voru	   sammála	  um	  að	   jöfn	  búseta	  hentaði	  ekki	  öllum	  börnum	  og	  að	  það	  

þyrfti	   að	   setja	   þeirra	   hag	   í	   fyrsta	   sæti	   þegar	   að	   búsetumálum	   kæmi.	   Björg	   Pálsdóttir	  

sagði:	  

Lögin	   segja	  að	  það	  eigi	  að	  ganga	  út	   frá	  hag	  barnsins	  en	  það	  er	  bara	   stundum	  svo	  
flókið	  því	  foreldrar	  eru	  svo	  reiðir	  og	  það	  eru	  svo	  miklar	  tilfinningar	  og	  allir	  vilja	  sitt	  
stundum	  óháð	  hag	  barnanna.	  

Fram	   kom	   að	   það	   getur	   verið	   erfitt	   fyrir	   barn	   að	   leika	   tvö	   hlutverk	   eins	   og	   til	  

dæmis	  að	  vera	  yngst	  á	  öðru	  heimilinu	  en	  í	  miðjunni	  á	  hinu.	  Einnig	  kom	  fram	  hjá	  þremur	  

viðmælendum	  að	  fyrst	  þegar	  jöfn	  búseta	  kom	  fram	  á	  sjónarsviðið	  hafi	  þeim	  ekki	  litist	  á	  

það	  samkomulag	  en	  að	  það	  hafi	  gefið	  góða	  raun	  og	  hentaði	  eldri	  börnum	  í	  grunnskóla	  

sérstaklega.	  Varast	  ætti	  þó	  að	  þrýsta	  fólki	  í	  sameiginlega	  forsjá	  og	  jafna	  búsetu	  því	  góð	  

samskipti	   væru	   grundvöllurinn	   fyrir	   því	   að	   þetta	   gengi	   upp	   og	   að	   ekki	   fylltu	   allar	  

fjölskyldur	  þær	  kröfur.	  	  

Allir	   viðmælendur	  voru	  sammála	  um	  að	  þegar	  vel	   tækist	   til	   gæti	   falist	   styrkur	   í	  

því	  að	  vera	  í	  stjúpfjölskyldu	  og	  öðlast	  þá	  reynslu	  sem	  því	  fylgir	  og	  eiga	  fleiri	  fullorðna	  að.	  

Þau	  börn	   sem	  þessu	   væru	   vön	   finndist	   það	  mjög	   eðlilegt	   að	   eiga	   tvö	   heimili	   og	   væru	  

ánægð	  með	  fyrirkomulagið.	  Börn	  þurfa	  á	  báðum	  foreldrum	  sínum	  að	  halda	  og	  það	  má	  

líta	  á	  það	  sem	  forréttindi	  að	  eiga	  tvær	  fjölskyldur	  sem	  áhrifavalda	  í	  lífinu.	  Skólinn	  er	  fasti	  

punkturinn	   í	   lífi	   þessa	  barna	  og	  best	   er	   ef	  báðar	   fjölskyldur	  búa	   í	   sama	  hverfi	   því	   þau	  

börn	  sem	  verja	  annari	  hvorri	  viku	  hjá	  foreldri	  utan	  hverfis	  missa	  af	  vinum	  og	  þess	  háttar	  

þegar	  þau	  eru	  þar.	  

Flestir	   viðmælendur	   sögðu	   að	  margar	   fjölskyldur	   væru	  mjög	   sterkar	   þrátt	   fyrir	  

skilnað	  og	  að	  það	  væri	  aukin	  meðvitund	  um	  það	  í	  samfélaginu	  að	  foreldrar	  héldu	  sínum	  

vandamálum	   fyrir	   utan	   uppeldi	   barna	   sinna.	   Þó	   er	   ekki	   eins	   statt	   hjá	   öllum	   og	   sumir	  

foreldrar	  eiga	  erfitt	  með	  þetta	  hlutverk,	  þá	  getur	  verið	  styrkur	  í	  því	  að	  barnið	  eigi	  aðra	  

fjölskyldu	  sem	  getur	  borið	  þungan	  af	  uppeldinu	  kom	  fram	  í	  tveimur	  viðtölum.	  

Einn	  viðmælandi	  kom	  inn	  á	  það	  að	  gott	  væri	  ef	  börn	  gætu	  átt	  tvö	  lögheimili	  en	  til	  

þess	  þyrfti	  lagabreytingar	  og	  að	  það	  væri	  ekki	  í	  deiglunni	  þó	  það	  hafi	  verið	  rætt	  innan	  að	  

minnsta	  kosti	  eins	  stjórnmálaflokks.	  

Þegar	   við	   kemur	   skólanum	   var	   til	   dæmis	   rætt	   um	   heimanám	  hjá	   börnum	   sem	  

búa	   á	   tveimur	   heimilum	   og	   voru	   allir	   sammála	   um	   að	   það	   væri	   ekki	   vandamál	   með	  

skólabækur	  því	  þær	  eru	   í	   flestum	  tilfellum	   í	   tösku	  barnsins	  og	   fara	  með	  því	  heim	  eftir	  

skóla	  á	  hvort	  heimilið	  sem	  er.	  Ef	  vandi	  kemur	  upp	  með	  heimanám	  og	  það	  er	  til	  dæmis	  

áberandi	  að	  það	  er	  ekki	  unnið	  þegar	  barnið	  er	  á	  öðrum	  hvorum	  staðnum	  þarf	  að	  taka	  á	  

því	   og	  halda	   fund	  með	  báðum	   foreldrum	  og	   ræða	  málin.	   Það	   á	   einnig	   við	  þegar	  barn	  

mætir	  seint	  eða	  illa	  búið	  þegar	  það	  er	  hjá	  öðru	  foreldrinu	  en	  ekki	  hinu.	  Einn	  viðmælandi	  

tók	  það	  fram	  að	  þetta	  væri	  ekki	  eitthvað	  sem	  væri	  meira	  áberandi	  hjá	  stjúpfjölskyldum	  

en	   öðrum	   heldur	   mun	   frekar	   hjá	   einstæðum	   foreldrum	   sem	   ekki	   væru	   vel	   staddir	  

félagslega.	  

9	  Niðurstöður	  og	  umræður	  
Á	  hverju	  ári	  upplifa	  mörg	  börn	  það	  að	  foreldrar	  þeirra	  búa	  ekki	   lengur	  á	  sama	  heimili,	  

innan	   fárra	   ára	   eru	   flest	   þessara	   barna	   komin	   í	   stjúpfjölskyldu	   á	   öðru	   eða	   báðum	  

heimilum	   sínum.	   Jöfn	   búseta	   hjá	   hvoru	   foreldri	   fyrir	   sig	   er	   nýlegt	   fyrirkomulag	   og	  má	  

gera	  ráð	  fyrir	  að	  þar	  séu	  foreldrar	  á	  tveimur	  heimilum	  sem	  deila	  ábyrgð	  á	  heimanámi	  og	  

samstarfi	   við	   skólann	  eða	   skólana	   til	   helminga.	  Hjá	   öðrum	  börnum	  eru	   skiptin	   ekki	   til	  

helminga	  en	  samt	  sem	  áður	  er	  ábyrgðinni	  deilt	  í	  flestum	  tilvikum.	  Sú	  staðreynd	  að	  þrátt	  

fyrir	  veruleika	  þessara	  barna	  er	  hvergi	  minnst	  á	  stjúpfjölskyldur	  í	  lögum	  og	  stefnumótun	  

og	   lítið	   tekið	   tillit	   til	   þeirra	   er	   óneitanlega	   merki	   um	   stjúpblindu	   samfélagsins.	   Með	  

aukinni	   viðurkenningu	   samfélagsis	   myndi	   seigla	   stjúpfjölskyldna	   aukast	   og	   foreldrum,	  

stjúpforeldrum	   og	   börnum	   innan	   hennar	   liði	   betur	   í	   samfélaginu.	   Þetta	   er	   hægt	   að	  

yfirfæra	  auðveldlega	  á	  minna	  samfélag	  eins	  og	  skólasamfélagið.	  Niðurstöður	  Valgerðar	  

Halldórsdóttur	  um	  að	  helmingur	  stjúpforeldra	  sinni	  heimanámi	  stjúpbarna	  sinna	  bendir	  

einnig	  til	  þess	  að	  þarna	  sé	  vannýtt	  auðlind	  á	  ferð.	  

Í	  lögum	  er	  talað	  um	  að	  skólinn	  eigi	  að	  auka	  víðsýni	  nemenda	  og	  væri	  því	  kjörið	  að	  

fræða	   nemendur	   um	   margbreytileika	   fjölskyldna	   og	   nefna	   í	   því	   samhengi	  

stjúpfjölskyldur	  ásamt	  fleiri	  gerðum	  úr	  margbreytilegri	  flóru	  fjölskyldna.	  

Samstarf	  heimilis	  og	  skóla	  er	  orðinn	  fastur	  punktur	  í	  skólasamfélaginu	  og	  stuðlar	  

að	  betri	  árangri	   í	  námi	  og	  betri	   líðan	  barna	  í	  skóla.	  Samstarfið	  er	  tryggt	  með	  lögum	  og	  

Aðalnámsskrá	   gunnskóla	   en	   hvergi	   er	   minnst	   á	   stjúpfjölskyldur	   þar	   né	   samstarf	   við	  

fjölskyldur	  barna	  sem	  eiga	  foreldra	  á	  tveimur	  heimilum.	  Það	  er	  skýrt	  samkvæmt	  lögum	  

hvaða	   upplýsingar	   skólinn	   má	   gefa	   forsjárlausum	   foreldrum	   og	   eru	   viðmælendur	  

rannsóknarinnar	  sammála	  því	  en	  einnig	  tala	  þeir	  um	  að	  kennarar	  séu	  ekki	  endilega	  með	  

lögin	  á	  hreinu	  hvað	  þetta	  varðar	  né	  það	  hver	  er	  með	  forræði	  og	  hver	  ekki.	  	  

Eitt	   af	   helstu	   tækjum	   til	   samskipta	   við	   heimilin	   er	   tölvupóstur	   og	   fara	   þeir	   í	  

gegnum	   tölvukerfið	  Mentor	   eða	   annað	   sambærilegt	   hjá	   skólum.	  Aðal	   ástæða	  þess	   að	  

erfitt	  er	  að	  segja	  til	  um	  hver	  á	  að	  fá	  hvaða	  upplýsingar	  og	  vera	  í	  samskiptum	  við	  skólann	  

samkvæmt	  viðmælendum	  er	  að	  skráning	  í	  Mentor	  er	  háð	  lögheimilisforeldrum	  sem	  skrá	  

nánustu	  aðstandendur	  barnsins	  við	  upphaf	  skólagöngu.	  Flestir	  viðmælenda	  kölluðu	  eftir	  

því	   að	   skráning	   væri	   skýrari	   og	   að	   þar	   kæmi	   fram	   hverjir	   væru	   foreldrar	   og	   hvernig	  

forræði	  væri	  háttað	  og	  að	  þær	  upplýsingar	  kæmu	  jafnvel	  frá	  yfirvöldum.	  	  

Þegar	   kom	   að	   börnunum	   í	   skólanum	   var	   mikið	   rætt	   um	   jafna	   búsetu	   í	  

rannsókninni.	   Aðrar	   rannsóknir	   hafa	   sýnt	   að	   jöfn	   búseta	   henti	   mörgum	   börnum	   og	  

fjölskyldum	  vel	  en	  hún	  hentar	  ekki	  öllum	  eins	  og	  fram	  kom	  hjá	  viðmælendum	  þessarar	  

rannsóknar.	  Til	  þess	  að	   jöfn	  búseta	  gangi	  upp	  sögðu	  viðmælendur	   rannsóknarinnar	  að	  

samkomulagið	  milli	  foreldra	  þurfi	  að	  vera	  sérstaklega	  gott	  og	  foreldrar	  þurfa	  að	  bera	  hag	  

barna	  sinna	  fyrir	  brjósti	  en	  það	  getur	  verið	  erfitt	  þegar	  ósætti	  er	  á	  milli	  fyrrum	  hjóna	  eða	  

sambúðarfólks.	  

Viðmælendur	  voru	  sammála	  um	  að	  það	  gæti	  falist	  styrkur	  í	  því	  að	  barn	  ætti	  tvær	  

fjölskyldur	  ef	  samkomulagið	  væri	  gott	  og	  rætt	  var	  um	  að	  eðlilegt	  væri	  að	  stjúpforeldrar	  

tækju	  þátt	  í	  samstarfi	  heimilis	  og	  skóla	  og	  væru	  skráðir	  í	  Mentor	  ef	  þeir	  hefðu	  verið	  inni	  í	  

fjölskyldunni	  í	  lengri	  tíma.	  Samstarf	  heimilis	  og	  skóla	  við	  þessar	  fjölskyldur	  er	  mikilvægt	  

og	   ef	   vel	   tekst	   til	   líður	   börnunum	   betur	   en	   annars	   í	   skólanum	   og	   sýndu	   betri	  

námsárangur.	   En	   ekki	   er	   tekið	   nægt	   tillit	   til	   þeirra	   skólabarna	   sem	   eiga	   foreldra	   á	  

tveimur	   heimilum	   í	   slíku	   samstarfi.	   Rannsókn	   þessi	   sýnir	   að	   í	   þeim	   skólum	   sem	  

viðmælendur	   starfa	  hjá	  eða	  hafa	   starfað	  hjá	  eru	  engar	  vinnureglur	   til	   um	  það	  hvernig	  

eigi	  að	  haga	  samskiptum	  við	  þessar	  fjölskyldur.	  Þessar	  niðurstöður	  ásamt	  niðurstöðum	  

Valgerðar	   Halldórsdóttur	   um	   að	   stjúpforeldrar	   viti	   ekki	   hvernig	   þeir	   eiga	   að	   koma	   að	  

samstarfi	   heimilis	   og	   skóla	   sýna	   okkur	   það	   að	   þörf	   er	   á	   skýrari	   vinnureglum	   innan	  

skólanna	   þegar	   kemur	   að	   samstarfi	   við	   heimili	   barna	   sem	   eiga	   foreldra	   á	   tveimur	  

heimilum.	   Stórt	   skref	   í	   þá	   átt	   væri	   skýrari	   skráning	   í	   tölvukerfið	   Mentor/Innu,	   eða	  

samskonar	   tölvukerfi,	   sem	   halda	   utan	   um	   skráningu	   skólabarna	   og	   aukin	   meðvitund	  

kennara	  og	  annara	  starfsmanna	  um	  lög	  og	  reglur	  er	  varða	  málaflokkinn.	  

Markmið	   rannsóknarinnar	   var	   að	   kanna	   hvort	   samstarf	   heimilis	   og	   skóla	   tæki	  

mið	   af	   þeirri	   staðreynd	   að	   fjöldi	   barna	   í	   skólum	  ættu	   foreldra	   á	   tveimur	   heimilum	  og	  

væru	   jafnvel	   í	   stjúpfjölskyldum	  á	  þeim	  báðum	  og,	   ef	   svo	  er,	   hvernig	  það	   væri	   gert	  og	  

hljómaði	   rannsóknarspurningin	   svona:	   Tekur	   samstarf	   heimilis	   og	   skóla	   mið	   af	   þeirri	  

staðreynd	   að	   sumir	   nemendur	   eiga	   foreldra	   á	   tveimur	   heimilum	   og	   þáttöku	  

stjúpforeldra	  þar	  sem	  þeirra	  nýtur?	  Svarið	  við	  henni	  er	  nei,	  samkvæmt	  þessari	  rannsókn	  

tekur	  samstarfið	  ekki	  mið	  af	  fjölskyldum	  barna	  sem	  eiga	  foreldra	  á	  tveimur	  heimilum	  og	  

eru	  mörg	   hver	   í	   stjúpfjölskyldu.	   Þörf	   er	   á	  meira	   samstarfi	   við	   þessi	   heimili	   og	   skýrari	  

vinnureglum	   hvað	   þau	   varða	   og	   eins	   og	   einn	   viðmælenda	   kom	   að	   orði	   eru	  

skólafélagsráðgjafar	   og	   námsráðgjafar	   tilvaldir	   til	   þess	   að	   leiða	   slíka	   vinnu.	   Önnur	  

ástæða	  til	  þess	  að	  skólinn	  þurfi	  að	  leiða	  slíka	  vinnu	  er	  að	  samkvæmt	  lögum	  á	  skólinn	  að	  

leiða	  samstarf	  heimilis	  og	  skóla.	  Ekki	  er	  hægt	  að	  yfirfæra	  þessar	  niðurstöður	  á	  alla	  skóla	  

á	  landinu	  en	  þær	  gefa	  þó	  sterklega	  til	  kynna	  hvernig	  ástandið	  er.	  

10	  Lokaorð	  rannsakanda	  
Niðurstöður	   rannsóknarinnar	  komu	  mér	  ekki	  mikið	  á	  óvart	  þar	   sem	  þær	  eru	   í	   takt	  við	  

kenningu	  um	  stjúpblindu	  samfélagsins	  og	  rannsókn	  Valgerðar	  Halldórsdóttur	  sem	  gerð	  

var	   á	   meðlimum	   Félags	   stjúpfjölskyldna	   og	   meðlimum	   á	   póstlista	   Stjúptengsla.	  

Rannsóknarferlið	  var	  ánægjulegt	  og	  þótti	  mér	  gott	  að	  kynnast	  starfi	  skólafélagsráðgjafa	  

og	   sjá	   það	   góða	   starf	   sem	   þeir	   vinna	   í	   þeim	   skólum	   sem	   þeir	   starfa	   í.	   Þeir	  

skólafélagsráðgjafar	   sem	  rætt	  var	   við	  vinna	  áðdáunarvert	   starf	  að	  mínu	  mati	  og	  vil	   ég	  

þakka	  þeim	  kærlega	  fyrir	  þáttökuna.	  

	   Sjálf	   þekki	   ég	   til	   þess	   að	   eiga	   barn	   sem	   á	   foreldra	   á	   tveimur	   heimilum	   og	  

stjúpforeldra	   á	   þeim	   báðum	   og	   hefur	   sú	   staða	   okkar	   nánast	   verið	   hundsuð	   í	  

samfélaginu.	   Gert	   er	   ráð	   fyrir	   því	   að	   barnið	   eigi	   eina	   fjölskyldu	   og	   því	   hefur	   öllum	  

upplýsingum,	  pósti,	  markaðsetningu	  og	  öðru	  því	  um	  líku	  verið	  beint	  til	  mín	  og	  stjúpföður	  

barnsins	   því	   við	   erum	   lögheimilisforeldrarnir.	   Samskipti	   heimilis	   og	   skóla	   hafa	   einnig	  

farið	  í	  gegn	  um	  okkur.	  

	   Von	  mín	  er	  sú	  að	  rannsóknin	  verði	  til	  þess	  að	  vekja	  umræðu	  á	  málefnum	  barna	  

sem	   eiga	   foreldra	   á	   tveimur	   heimilum	   og	   samstarfi	   skólans	   við	   þær	   fjölskyldur.	   	   Í	  

framhaldi	  af	  því	  myndu	  skapast	  forsendur	  fyrir	  gerð	  vinnureglna	  í	  skólunum	  og	  allt	  þetta	  

væri	  liður	  í	  að	  draga	  úr	  stjúpblindu	  í	  samfélaginu.	  

	  

____________________________________	  

Viðauki	  1	  –	  Viðtalsvísir	  

Umræðuefni	  og	  dæmi	  um	  spurningar	  innan	  þeirra	  

Skýra	  frá	  rannsókn	  og	  fá	  undirskrift	  þátttakanda	  á	  eyðublað	  um	  upplýst	  samþykki.	  

Svörin	  miða	  við	  reynslu	  og	  vinnustað/i	  hvers	  þátttakanda.	  

Samskipti	  heimila	  og	  skóla	  hjá	  fjölskyldum	  barna	  sem	  búa	  á	  tveimur	  heimilum:	  

Hvernig	  er	  samskiptum	  við	  stjúpfjölskyldur	  háttað	  á	  þínum	  vinnustað?	  

Eru	  einhverjar	  vinnureglur?	  

Eru	  formleg	  samskipti	  eingöngu	  við	  heimilið	  þar	  sem	  börn	  eiga	  lögheimili?	  

Eru	  stjúpforeldrar	  inni	  í	  samskiptaneti?	  

Eru	  takmörk	  fyrir	  því	  hversu	  margir	  geta	  fengið	  póst	  og	  skráð	  sig	  á	  mentor?	  

Hvernig	   er	   tekið	   á	   því	   ef	   það	   er	   ósætti	   á	  milli	   foreldra?	   (tvö	   sett	   af	   skólabókum)	   (Hvað	  ef	  

heimanám	  er	  aðeins	  unnið	  á	  öðru	  heimilinu)	  

Ef	  afla	  þarf	  gagna,	  t.d.	  vegna	  greiningar,	  eru	  spurningalistar	  sendir	  á	  bæði	  heimilin?	  

Er	  boðið	  upp	  á	  tvö	  foreldraviðtöl	  ef	  foreldrar	  af	  báðum	  heimilum	  vilja	  ekki	  koma	  saman?	  	  

Eru	  nöfn	  og	  símanúmer	  beggja	  foreldra	  í	  bekkjarskrá	  ef	  barn	  býr	  á	  tveimur	  heimilum?	  

Stefnumótun:	  

Er	   sérstök,	   skrifleg,	   stefna	  á	  þínum	  vinnustað	  eða	   í	  þínu	  sveitarfélagi	   sem	   farið	  er	  eftir	  um	  

það	  hvernig	  á	  að	  haga	  samskiptum	  við	  stjúpfjölskyldur	  barna	  eða	  við	  bæði	  heimili	  barna?	  

Ert	  þú	  og	  annað	  starfsfólk	  meðvitað	  um	  margbreytileika	  fjölskyldna	  og	  takið	  tillit	  til	  hans?	  

Er	   þekking	   á	   lögum	   um	   það	   hverjir	   eiga	   rétt	   á	   upplýsingum	   og	   hver	   er	   staða	   forsjárlauss	  

foreldris	  á	  þínum	  vinnustað?	  

Styrkur	  í	  stjúpfjölskyldum:	  

Telur	  þú	  að	  það	  geti	  verið	  styrkur	  í	  því	  að	  fleiri	  fullorðnir	  komi	  að	  uppeldi	  barna?	  

Hefur	  þú	  tekið	  eftir	  breytingum	  í	  umræðunni	  um	  stjúpfjölskyldur?	  (hvaða)	  

Þitt	  álit:	  

Telur	  þú	  vera	  þörf	  á	  skýrari	  stefnu	  í	  þessum	  málum?	  

Eitthvað	  sem	  þú	  vilt	  bæta	  við?	  

Viðauki	  2	  Upplýst	  samþykki	  

Upplýst	  samþykki	  vegna	  þátttöku	  í	  rannsókninni:	  

Samstarf	  heimilis	  og	  skóla	  með	  tilliti	  til	  stjúpfjölskyldna	  

Markmið	   þessarar	   rannsóknar	   er	   að	   kanna	   hvernig	   samstarfi	   heimila	   og	   skóla	   er	   háttað	   í	  

tilfelli	  barna	  sem	  búa	  á	  tveimur	  heimilum.	  

Viðtalið	  verður	  tekið	  upp	  og	  afritað	  orðrétt,	  öllum	  nöfnum	  verður	  breytt	  í	  dulnefni	  og	  tryggt	  

verður	  að	  persónugögnum	  verði	  eytt	  að	  lokinni	  rannsókn.	  	  

Viðtalið	  verður	  kóðað	  og	  greint	  í	  þemu	  samkvæmt	  grundaðri	  kenningu	  og	  notað	  í	  BA	  verkefni	  

nemanda	   við	   Félagsráðgjafardeild	   Háskóla	   Íslands	   vorið	   2014.	   Um	   er	   að	   ræða	   um	   það	   bil	  

hálfrar	  klukkustundar	  viðtal	  milli	  nemanda	  og	  þátttakanda.	  

Leiðbeinandi	   og	   ábyrgðarmaður	   rannsóknar	   er	   Valgerður	   Halldórsdóttir	   félagsráðgjafi	   og	  

aðjúnkt	  við	  félagsráðgjafardeild	  Háskóla	  Íslands,	  valhal(hjá)hi.is.	  Nemandi	  er	  Margrét	  Hanna,	  

mah36(hjá)hi.is.	  Nemandi	  og	  leiðbeinandi	  verða	  þeir	  einu	  sem	  hafa	  aðgang	  að	  viðtölunum	  og	  

verður	  þeim	  eytt	  eftir	  að	  rannsókn	  er	  lokið.	  

Mér	  hefur	  verið	  kynnt	  rannsóknin	  sem	  um	  ræðir	  og	  mér	  er	  ljóst	  markmið	  hennar.	  

Ég	  staðfesti	  hér,	  með	  undirskrift	  minni,	  þátttöku	  mína	  í	  þessari	  rannsókn	  og	  einnig	  að	  mér	  er	  

ljóst	  hvað	  í	  þátttökunni	  felst.	  Ég	  geri	  mér	  grein	  fyrir	  rétti	  mínum	  til	  þess	  að	  draga	  mig	  til	  baka	  

úr	   rannsókninni	   á	   hvaða	   stigi	   sem	  er	   eða	  neita	   að	   svara	   einstökum	   spurningum	  eða	   ræða	  

einstök	  efnisatriði.	  

Þátttaka	  í	  rannsókn	  þessari	  er	  án	  umbunar	  eða	  annarskonar	  greiðslu.	  

	  

	  

	  

	  

	  

	  

	   	  

	  Þátttakandi	   	  	  Margrét	  Hanna	  rannsakandi	  

	  

	  

	  


